
[bookmark: _Toc518668123]1. შესავალი
საჯარო მმართველობის რეფორმის ფარგლებში საქართველოს მთავრობამ 2014 წლიდან აქტიურად დაიწყო თანამედროვე საჯარო მმართველობის (New Public Management) მიდგომების დანერგვა. საჯარო მმართველობის უმნიშვნელოვანესი კომპონენტი არის სახელმწიფო პოლიტიკის დაგეგმვა და კოორდინაცია. ამ მიმართულებით საქართველოს მთავრობის ადმინისტრაციამ შეიმუშავა პოლიტიკის დაგეგმვის სისტემის რეფორმის სტრატეგია. სტრატეგიის მიზანია:
“საქართველოში პოლიტიკის დაგეგმვის სისტემის განვითარება და შედეგზე ორიენტირებული მართვის, მონიტორინგისა და შეფასების სისტემების ჩამოყალიბება.”
პოლიტიკის დაგეგმვის სისტემა უნდა უზრუნველყოფდეს სახელმწიფო პოლიტიკის ციკლის გამართულ, ეფექტიან და სრულყოფილ ფუნქციონირებას. საერთაშორისოდ აღიარებული სტანდარტის მიხედვით პოლიტიკის ციკლი შედგება ხუთი ძირითადი საფეხურისგან:

1. პრობლემის იდენტიფიცირება
2. პოლიტიკის შემუშავება
3. პოლიტიკის დამტკიცება
4. განხორციელება და მონიტორინგი
5. პოლიტიკის განხორციელების შეფასება

თითოეული საფეხურის ეფექტური ფუნქციონირება არის მნიშვნელოვანი წარმატებული საჯარო მმართველობის განვითარებისთვის. თუმცა, ყველაზე კრიტიკული პოლიტიკის ციკლის პროცესში არის პოლიტიკის შემუშავების, განხორციელების, მონიტორინგისა და შეფასების ეტაპები. თითოეული მათგანის არაეფექტურმა მართვამ შეიძლება გამოიწვიოს მთლიანი სისტემის დისფუნქცია. ამგვარი გამოწვევის საპასუხოდ მნიშვნელოვანია ქვეყანაში ერთიანი დაგეგმვის, მონიტორინგისა და შეფასების ერთიანი სისტემის განვითარება, რომელიც უზრუნველყოფს თითოეული ეტაპის ხარისხიანად და ეფექტურად განხორციელებას. 
მსოფლიოში თანამედროვე ტენდენციების გათვალისწინებით, სულ უფრო ხშირად გამოიყენება საინფორმაციო და საკომუნიკაციო ტექნოლოგიებზე დაფუძნებული გადაწყვეტილებები საჯარო სექტორში პროცესების გამარტივების, დაჩქარების და ეფექტურობის გაზრდის მიზნით, რაც ელექტრონული მმართველობის ფარგლებში მნიშვნელოვან პროგრესს წარმოადგენს.
ამ დოკუმენტის მიზანია შემოგვთავაზოს ხედვა პოლიტიკის ციკლში საინფორმაციო და საკომუნიკაციო ტექნოლოგიების გამოყენებით პროცესის გამარტივებასთან, გაუმჯობესებასა და ეფექტური სისტემის ჩამოყალიბებასთან დაკავშირებით. კერძოდ, შემოთავაზებულია პოლიტიკის დაგეგმვის, მონიტორინგის და შეფასების ელექტრონული სისტემის კონცეფცია, რომელიც მოიცავს ხედვას თუ როგორ შეიძლება ამ მიმართულებით კომუნიკაცია სხვადასხვა სახელმწიფო უწყებებსა და სხვა დაინტერესებულ სფეროს წარმომადგენლებს შორის უფრო მარტივი, ეფექტური და სწრაფი.
[bookmark: _Toc518668124]2. არსებული სიტუაცია
დღევანდელი მდგომარეობით საქართველოში პოლიტიკის დაგეგმვის სისტემასთან დაკავშირებით რამდენიმე კვლევა/შეფასება არის ჩატარებული[footnoteRef:2]. ძირითადი მიგნებების საფუძველზე იკვეთება, რომ ბოლო სამი წლის განმავლობაში სისტემის განვითარების მიმართულებით გადაიდგა გარკვეული ნაბიჯები, თუმცა ჯერ კიდევ რჩება გადასაწყვეტი საკითხები, რომლებიც გავლენას სისტემის ეფექტურად ფუნქციონირებაზე: [2:  David Johnson – A unified system for developing, monitoring, reporting and evaluating policy in Georgia; SIGMA – Policy Development and Co-ordination – Baseline Measurement Report - Georgia] 

შემუშავება
· პოლიტიკის დოკუმენტების შემუშავების ერთიანი მეთოდოლოგიის დაბალი ხარისხი;
· სექტორული პოლიტიკის დოკუმენტებში არსებული გადაფარვები და საერთო სტანდარტის არარსებობა;
· საჯარო პოლიტიკის შემუშავების პროცესში საჯარო კონსულტაციების ნაკლებობა;SIGMA-ს ექსპერტებმა პოლიტიკის შემუშავების ეტაპზე საჯარო კონსულტაციების მიმართულებით არსებული მდგომარეობა შეაფასა 41 შესაძლო ქულიდან 0-ით.

· სექტორულ პოლიტიკის დოკუმენტებში გამოყენებული ტერმინების შეუთავსებლობა და თანამიმდევრულობის არარსებობა, რაც იწვევს გაურკვევლობას სამინისტროებს შორის;
· ცენტრალურ და სექტორულ პოლიტიკის დოკუმენტებს შორის კავშირის ნაკლებობა;
· არსებობს 60-ზე მეტი პოლიტიკის დოკუმენტი, რომლებშიც ხშირია გადაფარვები და შესაბამისად, რთულია გადაწყვეტილების მიმღების მხრიდან საერთო სურათის დანახვა.
მონიტორინგი და ანგარიშგება
· აქტივობები სამოქმედო გეგმებში არის დუბლირებული და ანგარიშგებაზე პასუხისმგებელ თანამშრომლებს უწევთ ერთი და იგივე აქტივობებზე ანგარიშის მიწოდება რამდენჯერმე;მაგალითად: საზოგადოებრივი ცენტრების აშენება არის ჩადებული:
- 13 სტრატეგიაში 
- 10 სამოქმედო გეგმაში 

· ანგარიშის დოკუმენტების დაბალი ხარისხი და მათი საჯარო მიუწვდომლობა;
· არ არსებობს აქტივობების კლასიფიკაცია დონეების მიხედვით, რაც ხშირ შემთხვევაში იწევს საოპერაციო დონის აქტივობების თავმოყრას სამოქმედო გეგმაში;
· ხშირ შემთხვევაში არ ხდება მონიტორინგის ეტაპზე მტკიცებულებების შეგროვება;
· შესწავლილ სამოქმედო გეგმების მხოლოდ 13%-ს აქვს მითითებული შესრულების ინდიკატორები. 
შეფასება
· არ არსებობს სახელმწიფო პოლიტიკის შეფასების ეროვნული სისტემა;
· არ არსებობს შეფასების ერთიანი სტანდარტი; პოლიტიკის დაგეგმვის სახელმძღვანელო მხოლოდ ზოგად მოთხოვნებს აწესებს შეფასების დოკუმენტებზე;
· სახელმწიფო პოლიტიკის დოკუმენტების უმეტესობის შეფასება საერთოდ არ ხდება;
· ადექვატური შეფასების სისტემის არარსებობა იწვევს ახალი პოლიტიკის დოკუმენტების შედარებით დაბალ ხარისხს;
· შეფასების დოკუმენტების საჯაროდ ხელმისაწვდომობა ფაქტიურად არ არსებობს.
[bookmark: _Toc518668125]3. ელექტრონული სისტემა
ზემოთჩამოთვლილი პრობლემატური საკითხების გადაწყვეტის ერთ-ერთი გზა იქნებოდა პოლიტიკის ციკლის პროცესში ინფორმაციული და საკომუნიკაციო ტექნოლოგიების გამოყენება.
მსოფლიოს განვითარებული ქვეყნების უმეტესობა მაქსიმალურად ცდილობენ მმართველობაში გამოიყენონ თანამედროვე ტექნოლოგიები, რაც საშუალებას იძლევა:
· დაჩქარდეს პროცესები;
· პროცესები გახდეს უფრო ეფექტური;
· გამარტივდეს პროცესები;
· გაიზარდოს მიღებული სარგებელი, ნაკლები დანახარჯით;
· დაიზოგოს ადამიანური რესურსები.
ამ ყველაფრის გათვალისწინებით, საჯარო მმართველობის სფეროს ექსპერტები მიიჩნევენ, რომ განვითარებულ სამყაროში თანამედროვე საჯარო მმართველობის (NPM) მიდგომებს ანაცვლებს „ციფრული ერის მმართველობა“ (Digital Era Governance - DEG), რომელიც, განსხვავებით მისი წინამორბედისგან, ხასიათდება შემდეგი ტენდენციებით:
· რეინტეგრაცია - რაც გულისხმობს ერთიანი-მთავრობის (Whole-of-Government) პრინციპიდან გამომდინარე ფრაგმენტირებული საჯარო უწყებების კვლავ ცენტრალიზებას (რაც შესაძლებელი გახადა სწორედ საინფორმაციო სისტემების განვითარებამ და ინფორმაცია სწორედ ცენტრში უნდა იყრიდეს თავს, საიდანაც უკეთესად ჩანს ერთიანი სურათი);
· საჭიროებებზე დაფუძნებული ჰოლისტიკური მიდგომა - მომხმარებელი უნდა იყოს საჯარო მმართველობის სისტემის უპირველესი საზრუნავი. შესაბამისად, ერთი ფანჯრის პრინციპის მიდგომა უნდა იქნეს გარანტირებული და სახელმწიფო ორგანოები შესაბამისად უნდა იქნეს ინტეგრირებული;
· გაციფრულება - საჯარო მმართველობის ყველა შესაძლო სფეროს და პროცესის ელექტრონულ სივრცეში მოქცევა. პროცესების ოპტიმიზაცია, უფრო ეფექტური ინტერაქცია და მონაცემების შეგროვების და ანალიზის რეალურ დროში (Real Time Data - RTD) გაკეთების შესაძლებლობა საჯარო მმართველობას უფრო მოქნილს და შედეგებზე ორიენტირებულს ხდის. 
შესაბამისად, თანამედროვე ტენდენციების გათვალისწინებით, პოლიტიკის დაგეგმვის სისტემის რეფორმის ფარგლებში, მიღებული იქნა გადაწყვეტილება, რომ შეიქმნას პოლიტიკის შემუშავების, მონიტორინგის და შეფასების ელექტრონული სისტემა (შემდგომში - სისტემა), რომელიც პოლიტიკის და სტრატეგიული დაგეგმვის პროცესის ყველა შესაძლო საფეხურს გახდის ციფრულს.
კერძოდ, სისტემა უნდა შედგებოდეს სამი ძირითადი მოდულისგან:
1. შემუშავების მოდული (Planning Module);
2. მონიტორინგის და ანგარიშგების მოდული (Monitoring and Reporting Module);
3. შეფასების მოდული (Evaluation Module).
სისტემის სამივე მოდულის ფუნქციონირების აღწერა მოცემულია კონცეფციის დოკუმენტის მე-5 თავში. სისტემას ექნება დამატებითი ფუნქციები, რომლებიც აგრეთვე მნიშვნელოვანია პოლიტიკის და სტრატეგიული დაგეგმვის მიმართულებით. დამატებითი ფუნქციების შესახებ ინფორმაცია მოცემულია მე-6 თავში.
[bookmark: _Toc518668126]4. პოლიტიკის დოკუმენტები სისტემაში
საქართველოს მთავრობის 2016 წლის #629 დადგენილებით[footnoteRef:3] დამტკიცებული იქნა პოლიტიკის დაგეგმვის სახელმძღვანელო. დოკუმენტმა ჩამოყალიბა პოლიტიკის დოკუმენტების იერარქია ქვეყნის მასშტაბით და განსაზღვრა მათ კოორდინაციაზე პასუხისმგებელი პირები. შესაბამისად, პოლიტიკის დოკუმენტების სისტემაში ასახვა მოხდება სწორედ პოლიტიკის დაგეგმვის სახელმძღვანელოს განსაზღვრული სტანდარტების მიხედვით. [3:  https://matsne.gov.ge/ka/document/view/3526319 ] 

[bookmark: _Toc518668127]4.1 პრინციპი 
სისტემის კონცეფციის შედგენისას ძირითადი პრინციპი არის: ყველა პოლიტიკის დოკუმენტი და ეროვნული პრიორიტეტი ერთიან ელექტრონულ სივრცეში. ამის ძირითადი მიზანი არის პოლიტიკის დოკუმენტების უფრო ეფექტური, მარტივი და შედეგებზე ორიენტირებული გამოყენება და სისტემის მოხმარება როგორც სტრატეგიული დაგეგმვის ინსტრუმენტი (პოლიტიკის დოკუმენტების კლასიფიკაცია დაზუსტდება განახლებული სახელმძღვანელოს შესაბამისად).
შესაბამისად, ჩატარდა არსებული პოლიტიკის დოკუმენტის ტიპების დამატებით შესწავლა და ისინი შესაძლებელი დაიყოს ორი ძირითადო კატეგორიის მიხედვით:
1. პერიოდულობა
2. იერარქიულობა
პერიოდულობის მიხედვით პოლიტიკის დოკუმენტები იყოფა შემდეგ ორ კატეგორიად:
· გრძელვადიანი/საშუალოვადიანი - დოკუმენტი, რომელიც შეიძლება ვალიდური იყოს 2-4 წლიანი (ან უფრო მეტი) პერიოდში;
· მოკლევადიანი - დოკუმენტი, რომლის დროითი არეალი მერყეობს 1 კვარტალიდან 2 წლამდე

იერარქიულობა ნიშნავს იმას, თუ რა დონეზე შეიძლება ჰქონდეს გავლენა პოლიტიკის დოკუმენტს და ამასთან, თუ ვინ არის მისი განმახორციელებელი. ამ კრიტერიუმების გათვალისწინებით შეიძლება გამოიყოს 3 ტიპის დოკუმენტები:
1. ეროვნული დონის პოლიტიკის დოკუმენტები;
2. მულტისექტორული/სექტორული დონის პოლიტიკის დოკუმენტები;
3. ინსტიტუციური დონის პოლიტიკის დოკუმენტები;
[bookmark: _GoBack]ქვემოთ შემოთავაზებულია იერარქიულობის მიხედვით სამივე კატეგორიის დოკუმენტების განმარტებები და აგრეთვე მათი კლასიფიცირება პერიოდულობის ჭრილში სისტემის მიზნებისთვის.
ეროვნულ დონეში მოიაზრება პოლიტიკის დოკუმენტები, რომლებიც ქვეყნის მასშტაბით ახდენენ გავლენას და რომელთა განხორციელებაში ჩართულია ყველა სახელმწიფო უწყება. ეროვნული დონის პოლიტიკის დოკუმენტებში მოიაზრება:
გრძელვადიანი/საშუალოვადიანი
· ეროვნული განვითარების სტრატეგია;
· მთავრობის პროგრამა;
მოკლევადიანი
· მთავრობის ყოველწლიური სამოქმედო გეგმა (AGWP);
მულტისექტორული/სექტორული დონის დოკუმენტები არის ისეთი ტიპის დოკუმენტები, რომლებიც გავლენას ახდენს კონკრეტული სექტორის განვითარებაზე და მისი განმახორციელებელი არის უწყებათაშორისი საბჭო ან კონკრეტული სამინისტრო. ამ დონეში მოიაზრება შემდეგი დოკუმენტები:
გრძელვადიანი/საშუალოვადიანი
· მულტისექტორული სტრატეგიები;
· სექტორული სტრატეგიები (პროგრამები);
მოკლევადიანი
· მულტისექტორული/სექტორული სტრატეგიების სამოქმედო გეგმები;
ინსტიტუციური დონის პოლიტიკის დოკუმენტებში მოიაზრება სამინისტროებისა და მათი სსიპ-ების განვითარების სტრატეგიები და კონცეფციები, შიდა სტრატეგიული დაგეგმვის დოკუმენტები, მაგალითად სამინისტროს შიდა ყოველწლიური სამოქმედო გეგმა. ასეთი ტიპის დოკუმენტებისთვის სისტემა შეასრულებს სტრატეგიული დაგეგმვის პლატფორმის როლს, რომელიც ხელმისაწვდომი იქნება მხოლოდ პასუხისმგებელი უწყებებისთვის და მთავრობის ადმინისტრაციისთვის მიღწეული პროგრესის უკეთ და რეალურ რეჟიმში გასაზომად.
მეტი თვალსაჩინოებისთვის 1-ლი ცხრილი ასახავს ყველა პოლიტიკის დოკუმენტის გადანაწილებას ზემოთ დასახელებული ორი კრიტერიუმის შესაბამისად. მნიშვნელოვანია, რომ ყველა აღნიშნული პოლიტიკის დოკუმენტი მოქცეული იყოს სისტემაში და სისტემა პასუხობდეს იმ საჭიროებებს, რაც არსებობს თითოეულ მათგანთან დაკავშირებით.
სისტემა უნდა იყოს ურთიერთთავსებადი სხვა სახელმწიფო ელექტრონულ სისტემებთან, განსაკუთრებით ePFM-ის სისტემასთან, საიდან სისტემას უნდა შეეძლოს ინფორმაცია ავტომატურ რეჟიმში წამოიღოს ძირითადი მონაცემების და მიმართულებების (BDD) დაგეგმვის ელექტრონულ სისტემასთან.

ცხრილი 1პოლიტიკის დოკუმენტების კლასიფიკაცია და სისტემაში გათვალისწინება (დაზუსტდება განახლებული სახელმძღვანელოს შესაბამისად).
სისტემაში თითოეულ დოკუმენტს (ჩანართს) გარდა ოფიციალურ დასახელებისა, მინიჭებული ექნება შესაბამისი უნიკალური მაიდენტიფიცრებელი კოდი,  რომელსაც უნდა განსაზღვრავდეს სუპერ ადმინი (მთავრობის ადმინისტრაცია). შესაძლებელია გამოყენებული იქნას მაიდენტიფიცრებელი აბრევიატურა მაგალითად მე-3 ეროვნული ანტიკორუფციული სტრატეგიისთვის STAnticorruption3, ხოლო მისი  2017-2018 წლების სამოქმედო გეგმისთვის - APAnticorruption17-18. ჩანართში სტრატეგიასთან დაკავშირებული სხვა პოლიტიკის დოკუმენტები (კონცეფცია, პროგრამა, სამოქმედო გეგმა) უნდა იყოს ასახული (და აგრეთვე პირიქით) სწორედ ამ მაიდენტიფიცირებლების გამოყენებით.
[bookmark: _Toc518668129]5. სისტემის მოდულები
როგორც ზემოთ იქნა აღნიშნული, სისტემა უნდა შედგებოდეს სამი ძირითადი კომპონენტისგან. სამივე კომპონენტი უნდა ითვალისწინებდეს პოლიტიკის დოკუმენტებთან დაკავშირებულ არსებულ კანონმდებლობის და სტანდარტების შესაბამის ბიზნეს პროცესებს. შემდეგ ქვეთავებში ზედაპირულად არის განხილული ის ზოგადი მოთხოვნები რასაც უნდა აკმაყოფილებდეს სისტემა.
კონცეფციის საფუძველზე უნდა შემუშავდეს სისტემის განვითარების ბიზნეს ანალიზის დოკუმენტი, რომელიც დეტალურად აღწერს თითოეულ მოდულში გასათვალისწინებელ პროცესს.
სისტემას უნდა შეეძლოს როგორც არსებული პოლიტიკის დოკუმენტების ინტეგრაცია, აგრეთვე ახალი დოკუმენტების და შესაბამისი საკოორდინაციო მექანიზმების შექმნა, რაც მთავრობის ადმინისტრაციის თანამშრომლებისთვის განსაკუთრებული IT ცოდნისა და უნარების გამოყენების გარეშე უნდა იყოს შესაძლებელი.
სისტემაში უნდა შეიქმნას თითოეულ ზემოთ განხილული პოლიტიკის დოკუმენტის შაბლონი (ნიმუში), რომელიც მიყვება პოლიტიკის შემუშავების სახელმძღვანელოში შემოთავაზებულ სტრუქტურას. შაბლონი უნდა იყოს ელექტრონული ფორმატის და შესაძლებელი უნდა იყოს მისი მოდიფიცირება თავების, ქვეთავების დამატება/გამოკლება, დასახელებების შეყვანა/შეცვლა კონკრეტული დოკუმენტის სამდივნოს მიერ. შაბლონში ცვლილების შეტანა შესაძლებელი უნდა იყოს მხოლოდ გამონაკლის შემთხვევაში (მაგალითად სტრუქტურაში რაიმე კომპონენტის დამატება/ამოღება), თუმცა ეს შესაძლებელი უნდა იყოს მხოლოდ სუპერ ადმინის (მთავრობის ადმინისტრაციის) ავტორიზებით.
თითოეული დოკუმენტისთვის სისტემაში უნდა შეიქმნას დამოუკიდებელი ჩანართი (იგულისხმება ერთი კონკრეტული პოლიტიკის დოკუმენტი - case - სისტემაში). თითოეული ახალი ჩანართი უნდა დარეგისტრირდეს სისტემაში ორი უნიკალური მაიდენტიფიცირებლებით: 
1. კოდი - (რიცხვი);
2. აბრევიატურა (მაგალითად AGWP 2019)
თითოეული ჩანართისთვის განისაზღვრება შესაბამისი პასუხისმგებელი პირი - სამდივნო (მაკოორდინირებელი სამდივნო/სამინისტრო), რომელიც იქნება ამ ჩანართის ადმინისტრატორის ფუნქციებით აღჭურვილი. სამდივნო თავად ირჩევს დოკუმენტის ტიპის შესაბამისი შაბლონს არსებული ჩამონათვალიდან. მთავრობის ადმინისტრაცია, შესაბამისი მიმართვის საფუძველზე, ქმნის სამდივნოს და განსაზღვრავს შესაბამის მომხმარებლებს (როგორც სისტემის ადმინისტრატორი).
პოლიტიკის დაგეგმვის სისტემის რეფორმის ფარგლებში ერთ-ერთ მიზანი არის მეტი ყურადღების გამახვილება უშუალოდ მთავრობის პრიორიტეტების შესრულების მონიტორინგსა და შეფასებაზე, ასევე არსებული პოლიტიკის დოკუმენტების რაოდენობის შემცირება შინაარსობრივად ერთმანეთთან დაკავშირებით და არსებული მიზნებისა და ამოცანების დუბლირების გამორიცხვით. ელექტრონული სისტემა უნდა პასუხობდეს ამ პრიორიტეტებს და ყველა სექტორული/მულტისექტორული სტრატეგია უნდა იყოს მთვარობის პრიორიტეტების შესაბამისი.
სწორედ ამ მიზნით, სისტემაში თავისი უნიკალური კოდი უნდა გააჩნდეს:
· ეროვნულ პრიორიტეტს, რომელიც ეროვნული დონის პოლიტიკის დოკუმენტში (მაგალითად სამთავრობო პროგრამა) არის წარმოდგენილი - მაგალითად, სამთავრობო პროგრამაში მცირე მთავრობის მიდგომის ფარგლებში კორუფციის წინააღმდეგ ბრძოლაში ევროპული მიდგომების დანერგვა - P15;
· მიზანს (Goal), რომელიც გამომდინარეობს ეროვნული დონის პოლიტიკის დოკუმენტიდან და ასახულია სექტორულ/მულტისექტორულ სტრატეგიაში (ან მთავრობისთვის წარმოადგენს განსახორციელებელ მიზანს) - მაგალითად, საქართველოს ეროვნული ანტიკორუფციული სტრატეგიაში მეორე მიზანი  საჯარო სამსახურში კორუფციის პრევენცია - P15_G2;
ბიზნეს პროცესებში მნიშვნელოვანი როლი უნდა მიენიჭოს მომხმარებლებს და მათ ადმინისტრირების პროცესს თითოეულ პოლიტიკის დოკუმენტის ტიპთან დაკავშირებით. დეტალური ინფორმაცია მომხმარებლებთან დაკავშირებით განხილულია მე-7 თავში.
მნიშვნელოვანია, რომ კონცეფციაში მითითებული ვადები არის მხოლოდ საილუსტრაციო ხასიათის და ის განისაზღვრება პოლიტიკის დაგეგმვის სახელმძღვანელოს ან არსებული საკოორდინაციო მექანიზმის დებულების მიერ, რომელიც შემდეგ ასახული უნდა იყოს (სისტემა იძლეოდეს ამის საშუალებას) სამდივნოს მიერ.

დაგეგმვა არის პოლიტიკის შემუშავების ციკლის უმნიშვნელოვანესი ეტაპი. კერძოდ, ამ ეტაპზე მუშავდება გრძელვადიანი და საშუალოვადიანი დოკუმენტები (სტრატეგიები, კონცეფციები), და აგრეთვე მოკლევადიანი დოკუმენტები (სამოქმედო გეგმები).
მიუხედავად იმისა, რომ ამ ეტაპზე ძირითადი სამუშაოები ხორციელდება ერთი კონკრეტული უწყების მიერ, მნიშვნელოვანია, რომ ეს ეტაპი იქნეს სისტემაში უზრუნველყოფილი შემდეგი მიზეზების გამო:
· პოლიტიკის დოკუმენტებს ექნება ერთიანი სტანდარტის შესაბამისი ფორმა, რაც შემდგომ ეტაპების - მონიტორინგი და შეფასება - ეფექტური განხორციელებისთვის არის აუცილებელი წინაპირობა;
· ჩანართში დარეგისტრირებულ ყველა მომხმარებლებს ექნება საშუალება ჩაერთოს და თვალი მიადევნოს დაგეგმვის პროცესს და შესაბამისად, გააუმჯობესოს დოკუმენტის ხარისხი და გაზარდოს ჩართულობის დონე.
დაგეგმვის ეტაპზე ნებისმიერ პოლიტიკის დოკუმენტთან მიმართებაში, უპირველესად განისაზღვრება დოკუმენტზე პასუხისმგებელი უწყება - სამდივნო, რომელსაც შემდეგ თავად უნდა შეეძლოს მთლიანი პროცესის ადმინისტრირება.
დაგეგმვის მოდული შეეხება კონცეფციის მე-4 თავში კლასიფიცირებულ ყველა პოლიტიკის დოკუმენტის ტიპს. თუმცა, ბიზნეს პროცესები განსხვავებული იქნება პერიოდულობის კრიტერიუმის გათვალისწინებით. შესაბამისად, დამოუკიდებლად არის განხილული გრძელვადიანი/საშუალოვადიანი და მოკლევადიანი პოლიტიკის დოკუმენტებთან დაკავშირებული ბიზნეს პროცესები.

საშუალოვადიანი პოლიტიკის დოკუმენტებში მოიაზრება ეროვნული, სექტორული და ინსტიტუციური დონის სტრატეგიები (პროგრამები) და კონცეფციები. იმის გათვალისწინებით, რომ ყველაზე ხშირად ასეთი ტიპის დოკუმენტებში გვხვდება მულტისექტორული სტრატეგიები, სავარაუდო ბიზნეს პროცესი სწორედ ასეთი ტიპის პოლიტიკის დოკუმენტის საფუძველზე იქნა შემუშავებული. კერძოდ, ქვემოთ განხილულია, თუ რა საფეხურები იქნებოდა გასავლელი, მაგალითად, საქართველოს ეროვნული ანტიკორუფციული სტრატეგიის შემუშავების დროს სისტემის მეშვეობით. ამ კონკრეტული სტრატეგიის საკოორდინაციო მექანიზმი არის კორუფციის წინააღმდეგ ბრძოლის უწყებათაშორისი საკოორდინაციო საბჭო (შემდგომში - საბჭო), რომლის შემადგენლობა და დებულება დამტკიცებულია მთავრობის დადგენილებით (საქართველოს მთავრობის დადგენილება №390 2013 წლის 30 დეკემბერი). დებულების მიხედვით ანტიკორუფციული საბჭოს სამდივნოს ფუნქციას ასრულებს საქართველოს იუსტიციის სამინისტროს ანალიტიკური დეპარტამენტი.  შესაბამისად:
1. სისტემიდან ადმინისტრატორი (Super Admin - მთავრობის ადმინისტრაცია) ქმნის ახალ პოლიტიკის დოკუმენტის ჩანართს და არქმევს მას საქართველოს ეროვნული ანტიკორუფციული სტრატეგია (2017-2018 წლებისთვის).
2. სისტემის ადმინისტრატორი ამ სტრატეგიას კოდის გამოყენებით უკავშირებს ეროვნული პრიორიტეტს. ამ კონკრეტულ შემთხვევაში ეს იქნება 2018-2020 წლების სამთავრობო პროგრამაში „კორუფციის წინააღმდეგ ბრძოლაში ევროპული მიდგომების დანერგვა“ – მაგალითად NP15. (შემდგომში ამ დოკუმენტში გაწერილი პირველი მიზანი წარმოდგენილი იქნება შემდეგი უნიკალური კოდით - NP15G1, ხოლო პირველი მიზნის პირველი ამოცანა - NP15G1O1).
3. ამასთან, ის განსაზღვრავს პასუხისმგებელ უწყებას - სამდივნოს - და ქმნის მდივნის მომხმარებელს (user: Anti-Corruption Secretary Coordinating Officer). ამ შემთხვევაში სამდივნო არის იუსტიციის სამინისტროს ანალიტიკური დეპარტამენტი (შემდგომში - დეპარტამენტი);
4. დეპარტამენტი სისტემაში არსებული მულტისექტორული/სექტორული სტრატეგიის შაბლონის გამოყენებით ჩანართში აგენერირებს საქართველოს ეროვნული ანტიკორუფციული სტრატეგის დოკუმენტის სტრუქტურას;
5. დეპარტამენტი განსაზღვრავს ამ დოკუმენტთან დაკავშირებულ პასუხისმგებელი პირების მომხმარებლებს (კოორდინატორებს) უწყებებიდან (I_Coordinator Officer), რომლებიც საბჭოს დებულების მიხედვით შედიან საბჭოს შემადგელობაში; დამატებითი და ქვედა დონის მომხმარებლების დარეგისტრირების პროცესი აღწერილია მე-7 თავში.
6. დეპარტამენტი სისტემაში ავსებს საქართველოს ეროვნული ანტიკორუფციული სტრატეგიის სტრუქტურას (თავები/ქვეთავები დასახელებებით) და უთითებს განსაზღვრულ 1) სექტორულ პრიორიტეტს  2) მიზნებს და 3) ამოცანებს;
7. შევსების და დადასტურების შემდეგ სამდივნო აგენერირებს და ამ ჩანართის ყველა მომხმარებელთან აგზავნის წერილს (e-mail), რომლითაც მომხმარებლებს ეცნობებათ დოკუმენტის ძირითადი სტრუქტურის განსაზღვრის შესახებ და ის, რომ მათ აქვთ საშუალება, უკუკავშირი/კომენტარები მიაწოდონ სტრატეგიის სტრუქტურის (თავები/ქვეთავები) და სექტორული პრიორიტეტები, მიზნების და ამოცანების დამატებაზე/ცვლილებაზე:
I. წერილში მითითებული იქნება ვადა უკუკავშირისთვის და აგრეთვე პროცედურა, თუ როგორ მოხდება აღნიშნული უკუკავშირის გათვალისწინება/არ გათვალისწინება;
II. ვადის გასვლის შემდეგ მომხმარებლებს არ ექნება დამატებითი კომენტარის გაკეთების საშუალება, ხოლო უკუკავშირის არ ქონა ავტომატურად ჩაითვლება მომხმარებლის მიერ სტრატეგიის სტრუქტურის (თავები/ქვეთავები) და სექტორული პრიორიტეტების, მიზნების და ამოცანების დადასტურებად.
8. უკუკავშირი უნდა იყოს დასაბუთებული და მისი დაფიქსირება უნდა მოხდეს სისტემაშივე კომენტარების სახით და ხილული უნდა იყოს ამ ჩანართის ყველა მომხმარებლისთვის. ამასთან, უნდა ჩანდეს კომენტარის ავტორი და სხვა მომხმარებლებს შეეძლოთ ამ კომენტარზე რეაქციის გაკეთება (დამატებითი კომენტარი - მოწონება/არ მოწონება);
9. სტრუქტურის შეთანხმების შემდეგ დეპარტამენტი ამუშავებს საქართველოს ეროვნული ანტიკორუფციული სტრატეგიის სრულ ვერსიას (ნარატივს) დადასტურებული სტრატეგიის სტრუქტურის (თავები/ქვეთავები) და სექტორული პრიორიტეტებისა, მიზნების და ამოცანების შესაბამისად. 
I. ან კონკრეტულ თავზე/ქვე-თავზე პასუხისმგებლად განსაზღვრული პირი (სამდივნო მიერ) ავსებს სისტემაში შესაბამის ნარატივს. დადასტურების შემდეგ ის გამოჩნდება ჩანართში ავტორიზებულ ყველა მომხმარებლისთვის.
10. სამდივნოს მიერ სტრატეგიის დრაფტის ვერსიის დადასტურების შემდეგ გენერირდება და ჩანართის ყველა მომხმარებელთან იგზავნება ელექტრონული წერილი (e-mail), რომლითაც მომხმარებლებს აქვთ საშუალება, უკუკავშირი მიაწოდონ სტრატეგიის კონსოლიდირებულ ვერსიაზე:
I. წერილში მითითებული იქნება ვადა უკუკავშირისთვის და აგრეთვე პროცედურა, თუ როგორ შეიძლება აღნიშნული უკუკავშირის გათვალისწინება/არ გათვალისწინება;
II. ვადის გასვლის შემდეგ მომხმარებლებს არ ექნებათ დამატებითი კომენტარის გაკეთების საშუალება, ხოლო უკუკავშირის არ ქონა ავტომატურად ჩაითვლება მომხმარებლის მიერ სტრატეგიის დოკუმენტის დადასტურებად.
11. უკუკავშირი უნდა იყოს დასაბუთებული და მისი დაფიქსირება უნდა მოხდეს სისტემაშივე კომენტარების სახით აგრეთვე ხილული უნდა იყოს ამ ჩანართის ყველა მომხმარებლისთვის. დამატებით, უნდა ჩანდეს კომენტარის ავტორი და სხვა მომხმარებლებს შეეძლოთ ამ კომენტარზე რეაქციის გაკეთება (დამატებითი კომენტარი - მოწონება/არ მოწონება);
12. საქართველოს ეროვნული ანტიკორუფციული სტრატეგიის დოკუმენტის ჩანართის ყველა წევრის მიერ დადასტურების შემდეგ (მათ შორის ავტომატური დადასტურების), დეპარტამენტი სტრატეგიის დოკუმენტისთვის რთავს საჯარო განხილვების რეჟიმს (დამოკიდებულია სამდივნოს გადაწყვეტილებაზე) და სტრატეგიის დოკუმენტის კონსოლიდირებული ვერსია ხელმისაწვდომი ხდება საქართველოს მოქალაქეებისთვის სისტემის ვებ-გვერდის საშუალებით (დეტალური ინფორმაცია საჯარო განხილვების რეჟიმთან დაკავშირებით აღწერილია 6.4 ქვეთავში).
13. დეპარტამენტის მიერ კეთდება შესაბამისი საჯარო განცხადება, რომ საქართველოს ნებისმიერ მოქალაქეს (ან მხოლოდ იურიდიულ პირს) აქვს საშუალება, საბჭოს შესთავაზოს საკუთარი უკუკავშირი სტრატეგიასთან დაკავშირებით; 
I. განცხადებაში მითითებული იქნება ბოლო ვადა უკუკავშირისთვის და აგრეთვე პროცედურა, თუ როგორ შეიძლება აღნიშნული უკუკავშირის გათვალისწინება/არ გათვალისწინება;
II. უკუკავშირის გასაკეთებლად მომხმარებელმა უნდა გაიროს უმაღლესი დონის ავთენტიფიკაცია სისტემაში, რითიც დადასტურდება მისი საქართველოს მოქალაქეობა (მაგალითად, ID ბარათის გამოყენებით).
III. ვადის გასვლის შემდეგ მომხმარებლებს არ ექნებათ დამატებითი კომენტარის გაკეთების საშუალება, ხოლო უკუკავშირის არ ქონა ავტომატურად ჩაითვლება მომხმარებლის მიერ სტრატეგიის დოკუმენტის დრაფტის დადასტურებად.
14. საბოლოო დადასტურების და შესაძლო ცვლილებების ასახვის შემდეგ საჯარო კონსულტაციების რეჟიმი დასრულდება და დეპარტამენტი სტრატეგიას მიანიჭებს  სტატუსს „დადასტურებული“.
15. სტატუსის მინიჭების შემდეგ, შესაძლებელი ხდება სტრატეგიის შესაბამისი მოკლევადიანი პოლიტიკის დოკუმენტის (სამოქმედო გეგმის) შემუშავება სისტემაში. სამოქმედო გეგმის შემუშავების ბიზნეს პროცესი აღწერილია 5.1.2 ქვეთავში.
16. სამოქმედო გეგმის დადასტურების შემდეგ, დეპარტამენტი ორივე დოკუმენტს წარუდგენს საბჭოს, ხოლო საბჭო, თავის მხრივ, მთავრობას დასამტკიცებლად;
17. მთავრობის მიერ საქართველოს ეროვნული ანტიკორუფციული სტრატეგიის და 2017-2018 წლების სამოქმედო გეგმის დამტკიცების შემდეგ, ხელმოწერილი ვერსია (დასკანერებული) იტვირთება სისტემის საქართველოს ეროვნული ანტიკორუფციული სტრატეგიის ჩანართში და პარალელურად, შესაბამისი შეტყობინება დამტკიცების შესახებ სისტემიდან ავტომატურად ეგზავნება ჩანართის ყველა მოხმარებელს და აცნობებს, რომ აღნიშნული ჩანართი უკვე გამოჩნდება სისტემის მონიტორინგის მოდულში.
შენიშვნა: 
შესაძლებელია, სტრატეგიის შემუშავება და დამტკიცება განხორციელდეს:
1. სამოქმედო გეგმის გარეშე - თუ მისი შემუშავება სტრატეგიის დოკუმენტის დამტკიცების შემდეგ იგეგმება; ან
2. სამოქმედო გეგმა შექმნის პარალელურად ან მისი შემუშავების შემდეგ.
პირველ შემთხვევაში, სტრატეგიის შემუშავების ბიზნეს პროცესი განხორციელდება მე-13 პროცესის გამოკლებით. ხოლო მეორე შემთხვევაში - პირველივე პროცესიდან ცალკე შეიქმნება სამოქმედო გეგმის ჩანართი, რომელიც დაკავშირებული იქნება შესაბამისი სექტორული პრიორიტეტების, მიზნებით და ამოცანებით სტრატეგიის დოკუმენტის განვითარებასთან.

იხილეთ მულტისექტორული სტრატეგიის დაგეგმვის პროცესის ვიზუალიზაცია

[bookmark: _Toc518668132]5.1.2 მოკლევადიანი პოლიტიკის დოკუმენტები 
მოკლევადიან პოლიტიკის დოკუმენტებში ძირითადად იგულისხმება სამოქმედო გეგმები, რომლებიც თავის მხრივ დაკავშირებულია გრძელვადიან/საშუალოვადიან დოკუმენტებთან. შესაბამისად, სამოქმედო გეგმები სისტემაში დაკავშირებული უნდა იყოს მათ გრძელვადიან დოკუმენტებთან.
პროცესის მეტი თვალსაჩინოებისთვის კონცეფციაში აღწერილია მთავრობის 2019 წლის სამოქმედო გეგმის (AGWP), შემუშავების პროცესი, რომელიც ეროვნული დონის, მოკლევადიანი პოლიტიკის დოკუმენტებს მიეკუთვნება:
1. სისტემიდან ძირითადი ადმინისტრატორი (Super Admin) ქმნის ახალ პოლიტიკის დოკუმენტის ჩანართს და არქმევს მას მთავრობის 2019 წლის სამოქმედო გეგმა. ის განსაზღვრავს პასუხისმგებელ უწყებას - სამდივნოს (2019AGWP Secretary_Coordinating Officer). ამ შემთხვევაში სამდივნო არის მთავრობის ადმინისტრაცია;
2. მთავრობის ადმინისტრაცია, სისტემაში არსებული სამოქმედო გეგმის შაბლონი გამოყენებით ჩანართში აგენერირებს მთავრობის 2019 წლის სამოქმედო გეგმის ფორმას მთავრობასთან წინასწარ შეთანხმებულ შესაბამისი 1) ეროვნული პრიორიტეტების 2) მიზნების და 3) ამოცანების მითითებით;
3. მთავრობის ადმინისტრაცია, როგორც სამდივნო, განსაზღვრავს ამ ჩანართში დოკუმენტთან დაკავშირებულ პასუხისმგებელი პირების მომხმარებლებს (კოორდინატორებს) (I_Coordinating Officer); თავის მხრივ სამინისტროდან პასუხისმგებელი პირი განსაზღვრავს უშუალოდ სამინისტროში ანგარიშგების ოფიცერს (I Reporting Officer 1; I Reporting Officer 2 და ასე შემდეგ) და ამ სამინისტროში შემავალ სსიპ/ააიპ/შპს-ის კოორდინატორს (II Coordinating Officer). სსიპ/ააიპ/შპს-ის კოორდინატორი თავის მხრივ განსაზღვრავს სსიპ/ააიპ/შპს-ის ანგარიშგების ოფიცერს (II Reporting Officer 1; II Reporting Officer2 და ასე შემდეგ). ეს პროცესი ერთ დოკუმენტთან მიმართებაში იქნება გავლილი, ხოლო შემდეგ ეტაპებზე იგივე მომხმარებლები (გარკვეულო გამონაკლისების გარდა) იქნებიან სისტემაში დაფიქსირებულები (სხვა ჩანართებში) თუ სხვა პირები არ იქნებიან განსაზღვრული სამდივნოს მიერ.
4. მთავრობის ადმინისტრაცია სისტემაში აგენერირებს და ამ ჩანართის ყველა მომხმარებელთან აგზავნის ელექტრონულ წერილს, რომლითაც ითხოვს, განსაზღვრული ეროვნული პრიორიტეტების, მიზნების და ამოცანების შესაბამისად, უწყებებმა შეიყვანონ 2019 წლისთვის დაგეგმილი აქტივობები. 
I. წერილში მითითებული უნდა იყოს დაგეგმილი აქტივობების სისტემაში შეყვანის საბოლოო თარიღი და განმარტებული, რომ ამ თარიღის გასვლის შემდეგ ისინი ვეღარ მოახერხებენ ინფორმაციის შეყვანას  მთავრობის ადმინისტრაციის (სამდივნოს) თანხმობის გარეშე. 
II. შესახსენებელი წერილი მომხმარებლებს ავტომატურად უნდა დაეგზავნოს საბოლოო ვადის ამოწურვამდე 5 და 1 დღით ადრე.
5. ჩანართში ავტორიზებულ მომხმარებლებს შეყავთ დაგეგმილი აქტივობები სისტემაში და ზედა დონის მომხმარებლების დასტურის შემდეგ (მომხმარებლებს შორის დასტურის და მოდერაციის პროცესი დეტალურად აღწერილია მე-7 თავში) ინფორმაცია ავტომატურად აისახება ჩანართის მთავრობის ადმინისტრაციის (სამდივნოს) გვერდში. მოხმარებელს არ უნდა მიეცეს საშუალება დაადასტუროს შეყვანილი ინფორმაცია თუ ის არ არის სრული (მაგალითად არ არის შევსებული ინდიკატორის ველი). ამ დროისთვის მთავრობის 2019 წლის სამოქმედო გეგმის კონსოლიდირებული ვერსია ხელმისაწვდომია მხოლოდ მთავრობის ადმინისტრაციის (სამდივნოს) მომხმარებლებისთვის. 
6. მთავრობის ადმინისტრაცია ამოწმებს:
I. მომხმარებლების მიერ შეყვანილი ინფორმაციის შესაბამისობას ეროვნულ პრიორიტეტებთან, მიზნებთან და ამოცანებთან;
II. მითითებული აქტივობების დონის (აქტივობის დონეები განხილულია 5.2.1 ქვეთავში) შესაბამისობას;
III. აქტივობასთან დაკავშირებულ ყველა საჭირო კრიტერიუმის ხარისხი (შესრულების ინდიკატორები, ბიუჯეტი, პერიოდი, საფუძველი და ა.შ.) და მათ შესაბამისობას სტანდარტთან.
7. შემოწმების შემდეგ მთავრობის ადმინისტრაცია სისტემიდანვე ადასტურებს ან შენიშვნას უგზავნის აქტივობის მფლობელ მომხმარებლებს (როგორც ყველა დონის კოორდინატორს, აგრეთვე ანგარიშგების ოფიცერს) აქტივობის ფორმის შეცვლაზე ან საერთოდ ამოღებაზე;
8. მთავრობის ადმინისტრაციის მიერ აქტივობების დადასტურების შემდეგ თითოეულ აქტივობას ენიჭება ორი საიდენტიფიკაციო ნომერი:
I. მთავრობის 2019 წლის სამოქმედო გეგმის (ჩანართის) შესაბამისი ეროვნული პრიორიტეტებისა, მიზნების და ამოცანების ქვეშ რიგითი ნომერი (მაგალითად AGWP19_NP1G1O1A1 - სადაც NP1 არის პირველი ეროვნული პრიორიტეტი, G1 - პირველი ეროვნული პრიორიტეტის პირველი მიზანი, O1 - პირველი ეროვნული პრიორიტეტის პირველი მიზნის პირველი ამოცანა, ხოლო A1 არის პირველი ეროვნული პრიორიტეტის პირველი მიზნის პირველი ამოცანის პირველი აქტივობა);
II. მთლიანად სისტემაში აქტივობის უნიკალური კოდი - რომელიც შეიძლება დაკავშირებული იყოს პოლიტიკის სხვა დოკუმენტის სამოქმედო გეგმასთან (მაგალითად,  MOJ0024564);
9. მთავრობის ადმინისტრაციის დადასტურების შემდეგ, მთავრობის 2019 წლის სამოქმედო გეგმის კონსოლიდირებული ვერსია ხელმისაწვდომი ხდება ჩანართის ყველა მომხმარებლისთვის და პარალელურად ჩანართის ყველა მომხმარებელს ავტომატურად ეგზავნება წერილი სისტემაში მათი შენიშვნების (ასეთი არსებობის შემთხვევაში) გათვალისწინების ასახვის პროცესის დაწყებაზე გარკვეული ვადის დაწესებით.
10. ვადის გასვლის და საბოლოო კომენტარების ასახვის შემდეგ, მთავრობის 2019 წლის სამოქმედო გეგმის კონსოლიდირებული ვერსია ტოვებს ელექტრონული სისტემის სივრცეს და მთავრობის ადმინისტრაციის მიერ ეგზავნება მთავრობას დასამტკიცებლად.
11. მთავრობის მიერ მთავრობის 2019 წლის სამოქმედო გეგმის დამტკიცების შემდეგ, ხელმოწერილი ვერსია (დასკანერებული - ელექტრონული) იტვირთება სისტემის მთავრობის 2019 წლის სამოქმედო გეგმის ჩანართში და პარალელურად შესაბამისი შეტყობინება დამტკიცების შესახებ სისტემიდან ავტომატურად ეგზავნება ჩანართის ყველა მოხმარებელს და აცნობებს, რომ აღნიშნული ჩანართი უკვე გამოჩნდება სისტემის მონიტორინგის მოდულში.
აღსანიშნავია, რომ მოკლევადიანი პოლიტიკის დოკუმენტების (სამოქმედო გეგმები) დაგეგმვის პროცესი დაახლოებით ანალოგიურ ბიზნეს პროცესებს გაივლის. 
შენიშვნა: სამდივნოს უნდა შეეძლოს სისტემის შესაბამის ჩანართში განსაზღვროს ანგარიშგების პერიოდულობა (კვარტალური, ნახევარწლიური და წლიური), რის შესახებაც შესაბამის ინფორმაციას ელ-ფოსტის სახით მიიღებენ ამ ჩანართში ავტორიზებული მომხმარებლები.


იხილეთ ყოველწლიური სამთავრობო გეგმის  შემუშავების პროცესის ვიზუალიზაცია



[bookmark: _Toc518668133]5.2 მონიტორინგი და ანგარიშგება
მონიტორინგის მოდული არის სისტემის ძირითადი და ყველაზე მნიშვნელოვანი კომპონენტი. ამ მოდულის საშუალებით ხდება:
· მიზნებით და ამოცანებით განსაზღვრული შედეგების შესრულებაზე ინფორმაციის მოწოდება;
· სამოქმედო გეგმებით განსაზღვრული აქტივობების განხორციელების შესახებ ინფორმაციის მოწოდება;
· ერთსა და იმავე აქტივობებზე, ერთი და იგივე პერიოდულობის შემთხვევაში დუბლირებული ანგარიშების მომზადების გამორიცხვა;
· საკოორდინაციო მექანიზმებსა და სამდივნოებში ანგარიშგების ვალდებულების შესახებ ავტომატური კომუნიკაციის შეხსენების ფუნქციის უზრუნველყოფა;
· მოწოდებული ინფორმაციის ავტომატური ასახვა შესაბამის სამოქმედო გეგმის ანგარიშებში;
სისტემის მონიტორინგის მოდულში ძირითადად გათვალისწინებული უნდა იყოს მოკლევადიანი პოლიტიკის დოკუმენტების მონიტორინგის და ანგარიშგების პროცედურები. მონიტორინგის მოდულის სავარაუდო ფუნქციონალის აღწერისთვის ქვემოთ შემოთავაზებულია მთავრობის 2019 წლის სამოქმედო გეგმის ანგარიშგების და მონიტორინგის სავარაუდო პროცესი სისტემის გამოყენებით:
1. მთავრობის ადმინისტრაცია, რომელიც მთავრობის წლიური სამოქმედო გეგმის სამდივნოს წარმოადგენს, ამოწმებს რომ სისტემაში მთავრობის 2019 წლის სამოქმედო გეგმაში თითოეულ აქტივობაზე შესაბამისი პასუხისმგებელი პირი იყოს განსაზღვრული და შესაბამისი საკონტაქტო პირები და მათი ელ-ფოსტები მითითებულია სწორად;
2. კვარტალის დასრულების შემდეგ (2019 წლის 1-ლი აპრილიდან), მონიტორინგის მოდული გადაერთვება ანგარიშგების რეჟიმში. ამის შესახებ ელექტრონული წერილი ავტომატურად იგზავნება ჩანართის ყველა მომხმარებელთან. წერილში მითითებულია:
a. 10 დღის ვადაში სისტემის მთავრობის 2019 წლის სამოქმედო გეგმის მონიტორინგის მოდული ჩართული იქნება ანგარიშგების რეჟიმში და ამ პერიოდის განმავლობაში, მომხმარებლებმა უნდა შეავსონ შესაბამისი აქტივობების შესრულების შესახებ ინფორმაცია;	Comment by Giorgi Bobghiashvili: ვადებთან დაკავშირებით საინტერესო იქნება თქვენი პოზიცია
b. თუ 10 დღიან პერიოდში მომხმარებელი არ შეიყვანს შესაბამის ანგარიშს სისტემაში, მას ანგარიშის შესაყვანად მოუწევს სამდივნოსთან დამატებითი კომუნიკაცია, რომ სისტემა ამ მომხმარებლისთვის გადაერთოს ისევ ანგარიშგების რეჟიმში, ან სხვა ფორმით იქნეს მიწოდებული ანგარიში;
c. წერილს უნდა მოჰყვებოდეს შესაბამისი დავალების (Task) დანართი, რომელიც ყველა მოხმარებელს ავტომატურად ჩაუვარდება MS Outlook-ის პროგრამაში და გამოუჩნდება როგორც ერთ-ერთი დავალება;
d. შესახსენებელი წერილი ყველა მოხმარებელს ეგზავნება ავტომატურად ანგარიშგების რეჟიმის დამთავრებამდე 2 დღით ადრე.
3. მომხმარებლებს ანგარიში შეყავთ იმ აქტივობებზე, რომლებზეც არიან განსაზღვრული პასუხისმგებელ პირებად. ანგარიში აისახება სისტემაში და ხელმისაწვდომი გახდება სამდივნოსთვის მას შემდეგ, რაც დაკმაყოფილდება მომხმარებლების მოდერაციის და დადასტურების წესები (რომელიც განხილულია მე-7 თავში).
4. 10 დღიანი პერიოდის გასვლის შემდეგ მონიტორინგის მოდული გადაერთვება მონიტორინგის რეჟიმზე. მონიტორინგის რეჟიმში, მოწოდებული ანგარიშების საფუძველზე მთავრობის ადმინისტრაცია თითოეული სამინისტროს/უწყების მიერ ანგარიშგებული აქტივობების განხორციელების დაახლოებით 10 %-ზე გამოითხოვს მტკიცებულებებს (evidence) დაგეგმვის ეტაპზე მითითებული მყისიერი შედეგების ინდიკატორების (Output Indicators); აქტივობების 10% უნდა შეირჩეს თავად სისტემის მიერ. სისტემაში მონიშნება ის აქტივობები, რომლებზეც ითხოვს მტკიცებულებებს და სისტემიდანვე ავტომატურად იგზავნება ელექტრონული წერილი შესაბამის მომხმარებლებთან ამ მოთხოვნის შესახებ:
a. 10 დღის ვადაში სისტემის მთავრობის 2019 წლის სამოქმედო გეგმის მონიტორინგის მოდული ჩართული იქნება მონიტორინგის რეჟიმზე და ამ პერიოდის განმავლობაში, მომხმარებლებმა უნდა წარმოადგინოს მოთხოვნილ აქტივობის ანგარიშის შესაბამისი მტკიცებულებები;
b. თუ 10 დღიან პერიოდში მომხმარებელი არ ატვირთავს შესაბამის მტკიცებულებებს სისტემაში, მოწოდებული ინფორმაცია აქტივობის განხორციელებასთან დაკავშირებით არ განიხილება როგორც მიღებულად და დამატებით, გამოთხოვილი იქნება ამ უწყების მიერ ანგარიშგებული სხვა აქტივობების განხორციელების მტკიცებულებები;
c. წერილს უნდა მოყვებოდეს შესაბამისი დავალების (Task) დანართი, რომელიც ყველა მოხმარებელს ავტომატურად ჩაუვარდება MS Outlook-ის პროგრამაში და გამოუჩნდება როგორც ერთ-ერთი დავალება;
d. შესახსენებელი წერილი ეგზავნება ავტომატურად ყველა მოხმარებელს მონიტორინგის რეჟიმის დამთავრებამდე 2 დღით ადრე.
5. მონიტორინგის რეჟიმში შერჩეული აქტივობებისთვის აქტიურდება ფაილის ასატვირთი ღილაკი, საიდანაც პასუხისმგებელმა მომხმარებელმა უნდა ატვირთოს ამ კონკრეტული აქტივობის განხორციელების დამადასტურებელი მტკიცებულება, რომელიც შესაბამისობაში იქნება მოწოდებულ ანგარიშთან;
6. 5 დღიანი ვადის შემდეგ, მთავრობის ადმინისტრაცია აწარმოებს მონიტორინგს და ამოწმებს მოწოდებული მტკიცებულებების შესაბამისობას მოწოდებულ ანგარიშთან, რის საფუძველზეც ადასტურებს ან უარყოფს მომწოდებელი უწყების მიერ მოწოდებული ანგარიშის სიზუსტეს. უარყოფის შემთხვევაში შესაბამისი ელექტრონული შეტყობინება ეგზავნება მოხმარებელს და ეძლევა ვადა დამატებითი მტკიცებულებების მისაწოდებლად.
7. მთავრობის ადმინისტრაცია მიღებულ ანგარიშებს უკეთებს კონსოლიდაციას - სისტემას უნდა შეეძლოს შეყვანილი კვარტალური ანგარიშის ექსპორტირება Word-ის, Excel-ის და PDF-ის ფორმატებში ერთ ფაილად;
8. დამატებით, სისტემას უნდა შეეძლოს მოახდინოს რაოდენობრივი ანალიზი შეყვანილი ინფორმაციის საფუძველზე განხორციელებული აქტივობების შესახებ - ცხრილების და დიაგრამების ფორმატში:
a. სახელმწიფო უწყებების ჭრილში;
b. ეროვნული პრიორიტეტების ჭრილში;
c. სექტორების ჭრილში;
9. მთავრობის ადმინისტრაცია აგენერირებს მთავრობის 2019 წლის სამოქმედო გეგმის პირველი კვარტალის კონსოლიდირებულ ანგარიშს და შეყვანილი ინფორმაციის საფუძველზე ამზადებს ანალიტიკურ ანგარიშს სახელმწიფო უწყებების ეფექტიანობის შესახებ (მათ შორის მოწოდებული ინფორმაციის და მტკიცებულებების შესახებ ინფორმაციას) და ადგენს თითოეულ უწყებასთან მიმართებაში განხორციელების ინდექსს (implementation rate) რომელიც ქვემოთ მოყვანილი სტატუსების და პროცენტული მაჩვენებლების დაანგარიშების შედეგად გამოითვლება;	Comment by Giorgi Bobghiashvili: ეს საკითხი დამატებით იქნება გაშლილი ახალ სახელმძღვანელოში
10. მთავრობის ადმინისტრაცია გაერთიანებულ დოკუმენტს განსახილველად უგზავნის მთავრობას.


იხილეთ მთავრობის ყოველწლიური სამოქმედო გეგმის მონიტორინგის პროცესის ვიზუალიზაცია.


[bookmark: _Toc518668134]5.2.1 აქტივობის განსაზღვრება და დონეები
პოლიტიკის სისტემაში ერთ-ერთ რთულ საკითხს წარმოადგენს აქტივობის და მისი დონეების განსაზღვრა, რომელიც ელექტრონული სისტემის ეფექტური მუშაობისთვის არის მნიშვნელოვანი. საქართველოს პოლიტიკის დაგეგმვის სისტემაში აქტივობა განსაზღვრულია, როგორც ქმედება, რომელიც პირდაპირ უკავშირდება პოლიტიკის მიზნებით განსაზღვრული შედეგის დადგომას;
სამოქმედო გეგმის აქტივობები უნდა იყოს კონკრეტული, მაგრამ არა უკიდურესად დეტალური. აქტივობები პირდაპირ უნდა უკავშირდებოდეს პოლიტიკის მიზნებით განსაზღვრული შედეგების დადგომას. ამასთან:
· ერთი აქტივობა უკავშირდება მხოლოდ ერთი შედეგის დადგომას და
· რამდენიმე აქტივობა შეიძლება უზრუნველყოფდეს ერთი შედეგის დადგომას.
პოლიტიკის შედეგის კომპლექსურობის შემთხვევაში შესაძლებელია აქტივობა დაიყოს რამდენიმე ქვე-აქტივობად;
შესაბამისად, სისტემაში უნდა არსებობდეს ორდონიანი აქტივობების სისტემა:
1. I დონის აქტივობა - სტრატეგიული დონის აქტივობა	Comment by Giorgi Bobghiashvili: ამ საკითხზე სამინისტროების პოზიციის დაფიქსირება არის ძალიან მნიშვნელოვანი
2. II დონის აქტივობა - ოპერაციული დონის აქტივობა
მოხმარებელს უნდა შეეძლოს საკუთარი საჭიროების შესაბამისად შეიყვანოს ინფორმაცია აქტივობის დონის მითითებით. მაგალითად, მხოლოდ პირველი დონის აქტივობის მითითების შემდეგ შესაძლებელი უნდა იყოს მე-2 დონის აქტივობის დარეგისტრირება. ამასთან, შესაძლებელი უნდა იყოს 1-ლი აქტივობაში რამდენიმე მე-2 დონის აქტივობის დარეგისტრირება, რომლებიც უშუალოდ არიან დაკავშირებული 1-ლი დონის აქტივობის განხორციელებასთან. მეორე დონის აქტივობას უნდა ჰქონდეს თავისი რიგითი ნომერი და შესაბამისი უნიკალური კოდი, რომელიც გამომდინარეობს 1 დონს აქტივობიდან. მაგალითად, 2019 წლის მთავრობის ყოველწლიურ სამოქმედო გეგმაში თუ პირველი დონის აქტივობის რიგითი ნომერი არის AGWP19_NP1G1O1A1, ხოლო უნიკალური კოდის არის MOJ0024564, მისი მეორე დონის მესამე აქტივობის რიგითი ნომერი იქნება AGWP19_NP1G1O1A1_3, ხოლო უნიკალური კოდი MOJ0024564_3. ანგარიშგება ხდება თითოეული დონის აქტივობაზე. 
სამდივნოებს უნდა ჰქონდეთ საშუალება თავად გადაწყვიტონ სურთ მხოლოდ 1 დონიანი აქტივობების სამოქმედო გეგმა, თუ მხოლოდ ორდონიანი.
ელექტრონულ სისტემაში სამოქმედო გეგმის ძირითადი შაბლონი უნდა მიყვებოდეს იმ სტრუქტურას, რომელიც დამტკიცებულია პოლიტიკის დაგეგმვის სახელმძღვანელოში.

გარდა ანგარიშისა (ნარატივი) სამოქმედო გეგმის სტრუქტურაში აუცილებლად უნდა იქნეს მითითებული აქტივობის შესრულების სტატუსი. სტატუსის შევსება უნდა მოხდეს უშუალოდ განმახორციელებელი უწყების მიერ.
შემდეგი სტატუსები შეიძლება იქნეს მინიჭებული თითოეულ აქტივობაზე:
1. არ დაწყებულა;
2. მიმდინარეობს;
3. განხორციელდა;
4. განხორციელდა დაგვიანებით;
5. გაუქმებულია;
თითოეულს უნდა შეესაბამებოდეს განხორციელების პროცენტული მაჩვენებელი და შესაბამისი ფერი (მოცემული ქვემოთ მოყვანილ ცხრილში). სისტემა ავტომატურად უნდა ანიჭებდეს ფერს კონკრეტულ აქტივობას.
	#
	სტატუსი	Comment by Giorgi Bobghiashvili: განვიხილოთ ეს საკითხიც
	% მაჩვენებელი
	ფერი

	1
	არ დაწყებულა;
	0%
	

	2
	ნაწილობრივ შესრულდა;
	1% - 50% - ანიჭებს პასუხისმგებელი პირი
	

	3
	მეტწილად შესრულდა;
	51%-99% - ანიჭებს პასუხისმგებელი პირი
	

	3
	განხორციელდა;
	100%
	

	4
	განხორციელდა დაგვიანებით;
	100% („დაგვიანებით“ სტატუსი ენიჭება ავტომატურად)
	

	5
	გაუქმებულია

მონიტორინგის მოდულის ერთ-ერთი უმთავრესი მიზანი არის აქტივობების განხორციელების შესახებ ანგარიშგების ეტაპზე გამორიცხული იქნას ანგარიშგების დუბლირებები.
ასეთ შემთხვევაში, როგორც 5.1 თავში იქნა აღნიშნული, მნიშვნელოვანია, რომ დაგეგმვის მოდულშივე ხდებოდეს ისეთი აქტივობების იდენტიფიცირება, რომლებიც გათვალისწინებულია სხვა პოლიტიკის დოკუმენტში. კერძოდ, აქტივობის უნიკალური კოდის მითითებით, რომელიც მინიჭებული აქვს თითოეულ აქტივობას სისტემაში, სხვა სამოქმედო გეგმაში ავტომატურად უნდა შეივსოს აქტივობის შესახებ ინფორმაცია. 
შესაბამისად, როდესაც ანგარიშგება მოხდება ამ კონკრეტულ აქტივობაზე ეს აღწერილობა (მათ შორის სტატუსი) ავტომატურად უნდა იქნას ასახული სხვა სამოქმედო გეგმებში, გარდა იმ შემთხვევებისა, სადაც ერთმანეთს არ ემთხვევა ანგარიშგების პერიოდები. ასეთ შემთხვევაში შევსებული ანგარიში სხვა სამოქმედო გეგმაში უნდა გამოჩნდეს დამატებითი კომენტარის გრაფაში.
მაგალითად, საზოგადოებრივი ცენტრების მშენებლობა, როგორც აქტივობა გამოყენებულია 10 სამოქმედო გეგმაში. როდესაც მოხდება სერვისების განვითარების სააგენტოს მიერ კვარტალურად ანგარიშის მოწოდება საზოგადოებრივი ცენტრების მშენებლობასთან დაკავშირებით, იმ სამოქმედო გეგმებში, რომლებსაც ანგარიშგების პერიოდად მითითებული აქვთ 3 თვიანი პერიოდი, ეს ანგარიში მათ მონიტორინგის ჩანართში ავტომატურად უნდა აისახოს.

შეფასება არის პოლიტიკის ციკლის ბოლო ეტაპი, როდესაც დგინდება თუ რამდენად წარმატებით, ეფექტიანად და სრულყოფილად მოხდა პოლიტიკის განხორციელება. ის ძირითადად ორიენტირებულია უშუალოდ გრძელვადიანი შედეგების და პოლიტიკის განხორციელების შეფასებაზე და ინფორმაციას გვაძლევს სტრატეგიის დოკუმენტში იდენტიფიცირებული მიზნების და ამოცანების მიღწევის შესახებ , მათ შორის გავლენის (Impact) და გრძელვადიანი შედეგების (Outcome) ინდიკატორების და შესაბამისი მონაცემების გამოყენებით.
თუმცა, შეფასება მხოლოდ პირობითად განიხილება, როგორც პოლიტიკის ციკლის ბოლო ეტაპი, რადგან სწორედ შეფასების საფუძველზე ფორმირდება მომდევნო პოლიტიკის დოკუმენტი, რომელიც დაფუძნებული იქნება წინა გამოცდილებაზე. 
შეფასების ეტაპი არის შედარებით რთული, კომპლექსური და ანალიტიკური პროცესი და საჭიროებს კვლევის მეთოდების სიღრმისეულ ცოდნას. შესაბამისად, ხშირ შემთხვევაში სახელმწიფო უწყებები ამ პროცესისთვის იყენებენ გარე შემფასებლებს. თუმცა შეფასების ჩატარებაზე პასუხისმგებელია უშუალოდ პოლიტიკის დოკუმენტის განმახორციელებელი უწყება.
შეფასების პროცესი განხორციელდება სამოქმედო გეგმაში არსებული შედეგების მატრიცასთან მიმართებაში. საქართველოს პოლიტიკის დაგეგმვის სისტემაში შეფასების პროცედურა უნდა განხორციელდეს შემდეგი ტიპის დოკუმენტებთან მიმართებაში (არსებული სახელმძღვანელოს მიხედვით, თუმცა დაზუსტდება განახლებული სახელმძღვანელოს შესაბამისად).
· ეროვნული განვითარების სტრატეგია;
· მულტისექტორული/სექტორული სტრატეგია;
უშუალოდ შეფასების მოდულში, როდესაც შეფასება ხორციელდება შიდა რესურსებით  ბიზნეს პროცესები შემდეგი თანმიმდევრობით იქნება გადანაწილებული. ამ შემთხვევაში ეს შეიძლება განხილულ იქნეს საქართველოს ეროვნული ანტიკორუფციული სტრატეგიის მაგალითზე:
1. სამდივნო (იუსტიციის სამინისტროს ანალიტიკური დეპარტამენტი) სისტემის შეფასების მოდულში ირჩევს საქართველოს ეროვნული ანტიკორუფციული სტრატეგიას.
2. სამდივნო განსაზღვრას შეფასების ტიპს (საბოლოო - თუმცა სხვა პოლიტიკის დოკუმენტებთან მიმართებაში შეიძლება იყოს შუალედურიც) და მასშტაბს (ყოვლისმომცველი ან სტრატეგიის მხოლოდ რამდენიმე სექტორული პრიორიტეტი ან მიზანი).
3. სამდივნო აყალიბებს სპეციალურ ჯგუფს, სადაც განსაზღვრავს სტრატეგიის სხვადასხვა მიმართულებით უწყებებს. დეპარტამენტი განსაზღვრავს ამ ჩანართში პასუხისმგებელი პირების (კოორდინატორები) მომხმარებლებს (I Coordinating Officer); დამატებითი და ქვედა დონის მომხმარებლების დარეგისტრირების პროცესი აღწერილია მე-7 თავში.
4. სამდივნო აგენერირებს შეფასების დაგეგმვის ჩანართს, სადაც ავტომატურად იქნება გაწერილი სტრატეგიის 1) სექტორული პრიორიტეტები; 2) მიზნები და 3) ამოცანები (შესაბამისი ინდიკატორების მითითებით) საქართველოს ეროვნული ანტიკორუფციული სტრატეგიდან. 
5. სამდივნო ირჩევს იმ სექტორულ პრიორიტეტებს, მიზნებსა და ამოცანებს, რომლის შეფასება არის დაგეგმილი (სრულყოფილი შეფასების დროს ყველა, სექტორული პრიორიტეტი, მიზანი და ამოცანა) და განსაზღვრავს შეფასების პარამეტრებს შემდეგი შესაძლო პარამეტრებიდან: 
a. აქტუალურობა (მოსანიშნი ღილაკით)
b. ეფექტურობა;
c. ეფექტიანობა;
d. განხორციელება;
e. ზემოქმედება;
f. მდგრადობა.
6. სამდივნო განსაზღვრავს თითოეულ მიზნებსა და ამოცანებზე ინდიკატორების გასაზომად მონაცემების მომწოდებელ უწყებებს სფეროების შესაბამისად.
7. სამდივნო შეფასების მოდულს ჩართავს მონაცემების შეგროვების რეჟიმში:
8. სამდივნო სისტემიდან აგენერირებს წერილს და უგზავნის ჩანართის ყველა მომხმარებელს. წერილში მითითებული უნდა იყოს:
a. მოთხოვნა 2 თვის ვადაში აღნიშნული ინდიკატორების გასაზომად საჭირო მონაცემების შეგროვების და სისტემაში შეყვანის შესახებ;
b. თუ მითითებული ვადის პერიოდში მომხმარებელი არ შეიყვანს შესაბამის ანგარიშს სისტემაში, მას ანგარიშის შესაყვანად მოუწევს სამდივნოსთან დამატებითი კომუნიკაცია, რომ სისტემა ამ მომხმარებლისთვის გადაერთოს ისევ მონაცემთა შეგროვების რეჟიმში, ან სხვა ფორმით იქნეს მიწოდებული ანგარიში;
c. წერილს უნდა მოყვებოდეს შესაბამისი დავალების (Task) დანართი, რომელიც ყველა მოხმარებელს ავტომატურად ჩაუვარდება MS Outlook-ის პროგრამაში და გამოუჩნდება როგორც ერთ-ერთი დავალება;
d. შესახსენებელი წერილი ავტომატურ ყველა მოხმარებელს ეგზავნება მონაცემების შეგროვების რეჟიმის დამთავრებამდე 1 თვით, 10 და 2 დღით ადრე.
9. მომხმარებლებმა მონაცემების შეყვანის პარალელურად თითოეულ მონაცემთან დაკავშირებით უნდა ატვირთოს შესაბამისი მტკიცებულებები (კანონი, კვლევის ანგარიში, კითხვარები...);
10. შეყვანილი მონაცემები და მტკიცებულებები ხელმისაწვდომია მხოლოდ სამდივნოსთვის;
11. სამდივნო სისტემაშივე აგენერირებს შეფასების ანგარიშის შაბლონს (პოლიტიკის დაგეგმვის სახელმძღვანელოს შესაბამისად), სადაც შეგროვებული ინფორმაციის საფუძველზე ავსებს ტექსტს;
12. ჩანართში ავტორიზებულ მომხმარებლებს აქვთ საშუალება სამდივნოს სისტემაშივე მიაწოდონ უკუკავშირი და გააკეთონ კომენტარები შემუშავებულ ტექსტთან დაკავშირებით;
13. საბოლოო დასტურის შემდეგ, შეფასების ანგარიში გენერირდება დოკუმენტად, ეგზავნება მთავრობის ადმინისტრაციას და ქვეყნდება ვებ-გვერდზე.
აღნიშნული ბიზნეს პროცესი ვითარდება მაშინ, როდესაც შეფასების პროცესი მიმდინარეობს შიდა რესურსებით. იმ შემთხვევაში, თუ პროცესი გარე შემფასებლის მიერ ხდება, მაშინ ბიზნეს პროცესი უფრო გამარტივებული იქნება, რაც გულისხმობს საბოლოო შეფასების დოკუმენტის სისტემაში ატვირთვას.

6. სისტემის დამატებითი ფუნქციები
ელექტრონულ სისტემას ზემოთჩამოთვლილი ძირითადი მოდულების გარდა დამატებით უნდა ჰქონდეს პოლიტიკის შექმნის პროცესთან დაკავშირებული სხვა ფუნქციები, რომლებიც სისტემის მომხმარებლებს მისცემს საშუალებას უფრო ეფექტურად წარმართონ პროცესი.
[bookmark: _Toc518668139]6.1 ყველა სახელმწიფო პოლიტიკის დოკუმენტი ერთ სივრცეში
სისტემამ თავი უნდა მოუყაროს ქვეყნის მასშტაბით არსებულ ყველა პოლიტიკის დოკუმენტს. დღევანდელი მდგომარეობით მხოლოდ სექტორული/მულტისექტორული სტრატეგიების რაოდენობა დაახლოებით 60-მდეა. შესაბამისად, მათი მართვა, კოორდინაცია და ეფექტური განხორციელება საჭიროებს ცენტრალურ დონეზე დოკუმენტების სანახის შექმნას.
სანახში დოკუმენტები განაწილებული უნდა იყოს ოთხ საქაღალდეში:
1. ერთიანი ჩამონათვალი;
2. ეროვნული დონის პოლიტიკის დოკუმენტები;
3. სექტორები;
4. სამინისტროები (და მათი სსიპ, ააიპ, შპს).
დოკუმენტები ოთხივე საქაღალდეში უნდა განლაგდეს ჩამონათვალის სახით. ჩამონათვალში შესაძლებელი უნდა იყოს დოკუმენტების გაფილტვრა შემდეგი კრიტერიუმების მიხედვით:
· დოკუმენტის დამტკიცების მიხედვით პერიოდულობის მიხედვით;
· დოკუმენტების ტიპის მიხედვით (გრძელვადიანი/მოკლევადიანი);
· სექტორების მიხედვით (თუ მომხმარებელი 1-ელ ან მე-2 საქაღალდეში არის შესული);
· სამინისტროების (და მათი სსიპ, ააიპ, შპს) მიხედვით (თუ 1-ელ ან მე-3 ფოლდერში არის შესული).
დამატებით, სისტემაში უნდა განთავსდეს პოლიტიკის დაგეგმვის სახელმძღვანელო და მონიტორინგის შეფასების სტანდარტის დოკუმენტები ცალკე გამოყოფილ ადგილზე.
გარდა ამისა, სისტემას უნდა გააჩნდეს საძიებო ფუნქცია, სადაც დოკუმენტების დასახელების და სექტორული ტეგების სიტყვების გამოყენებით მოხდება კონკრეტული პოლიტიკის დოკუმენტების მოძიება.

[bookmark: _Toc518668140]6.2 პოლიტიკის დაგეგმვის პროცესთან დაკავშირებული დოკუმენტები
ნებისმიერ პოლიტიკის დოკუმენტთან დაკავშირებით, სამივე მოდულში სამდივნოს წარმომადგენელს უნდა ჰქონდეს საშუალება სისტემაში ატვირთოს პროცესთან დაკავშირებული დოკუმენტები, რომლებიც მუდმივად გამოჩნდება ამ ჩანართში:
· საბჭოს დებულება;
· სამუშაო ჯგუფები, მათი სტრუქტურა და დებულება;
· საბჭოს სხდომის ოქმები;
· სტრატეგიასთან დაკავშირებული სამოქმედო გეგმები;
· სხვა შესაძლო დოკუმენტები, რაც შეიძლება დაკავშირებული იყოს პოლიტიკის დოკუმენტებთან.
მნიშვნელოვანია, რომ სამდივნომ უზრუნველყოს ასეთი ტიპის დოკუმენტების გათვალისწინება თითოეულ ჩანართში. წვდომა ამ დოკუმენტებზე ექნებათ მხოლოდ ამ ჩანართში დარეგისტრირებულ მომხმარებლებს და მთავრობის ადმინისტრაციას.
[bookmark: _Toc518668141]6.3 სისტემის საჯაროობა 
სისტემის ძირითადი ნაწილი (დაგეგმვა, მონიტორინგი, შეფასება) იქნება დახურული. თუმცა მოქალაქეებს შეეძლებათ დოკუმენტების სანახის (6.1 თავი) გამოყენებით ნახონ მთავრობის მიერ დამტკიცებული პოლიტიკის დოკუმენტები (შესაბამის ვებ-გვერდზე ვიზიტით, მაგალითად www.yyyy.gov.ge) გარკვეული შეზღუდვებით. კერძოდ, ისეთი პოლიტიკის დოკუმენტები, რომლებიც არის მხოლოდ შიდა უწყებრივი ან უწყებათშორისი მოხმარების არ იქნება გარე მომხმარებლისთვის საჯაროდ ხელმისაწვდომი.
შესაბამისად, სამდივნომ პოლიტიკის დოკუმენტების შემუშავების ეტაპზე უნდა განსაზღვროს დოკუმენტის ტიპი: საჯარო ან დახურული (თუ არ არის ინდივიდუალური ადმინისტრაციული სამართლებრივი აქტი). მონიშნული ინფორმაციის შესაბამისად გამოჩნდება დოკუმენტი დოკუმენტების სანახში ვებ-გვერდის ვიზიტორებისთვის.
დამატებით, სისტემის ამ ნაწილში გათვალისწინებული უნდა იქნას ძებნის ფუნქცია ვიზიტორებისთვის, როგორც ეს 6.1 თავში არის მითითებული.
[bookmark: _Toc518668142]6.4 პოლიტიკის საჯარო განხილვების რეჟიმი სისტემაში	Comment by Giorgi Bobghiashvili: გადასწყვეტია სამუშაო ჯგუფის მიერ
აღსანიშნავია, რომ პოლიტიკის დოკუმენტების დაგეგმვის ეტაპზე ერთ-ერთი მნიშვნელოვანი საკითხი არის საჯარო კონსულტაციების უზრუნველყოფა (SIGMA-ს შემფასებელი მისიას პოლიტიკის დაგეგმვის სისტემიდან სწორედ ეს კომპონენტი აქვს შეფასებული ყველაზე ნეგატიურად). კერძოდ, უნდა მოხდეს დოკუმენტის (იქნება ეს სტრატეგია თუ სამოქმედო გეგმა) საჯარო განხილვა სხვადასხვა ფორმატში.
ელექტრონული სისტემა იძლევა საშუალებას, საჯარო განხილვები გახდეს უფრო ფართო და ყოვლისმომცველი. კერძოდ, სამდივნომ, შესაბამის უწყებებთან დოკუმენტის საბოლოო ვერსიაზე შეთანხმების შემდეგ, შესაძლოა დოკუმენტის დაგეგმვა გადაიყვანოს საჯარო განხილვების რეჟიმში. ამ რეჟიმში გადასვლის შემდეგ, ვებ-გვერდზე აღნიშნული დოკუმენტი ხდება საჯაროდ ხელმისაწვდომი, როგორც პროექტი (დრაფტი) და პარალელურად შესაბამისი სიახლე (news) იდება ამავე ვებ-გვერდზე მოქალაქეების მხრიდან დოკუმენტთან დაკავშირებით შესაბამისი კომენტარებისა და ხედვების მოწოდებისთვის.
დოკუმენტზე კომენტარის და მოსაზრების დაფიქსირების საშუალება ექნება მხოლოდ საქართველოს სრულწლოვან მოქალაქეებს (ან მხოლოდ იურიდიულ პირებს). ამისთვის მოქალაქეებმა უნდა გაიარონ სისტემაში მკაცრი ავთენტიფიკაცია, რომელიც დაადასტურებს პირის უტყუარობას, მაგალითად, ელექტრონული პირადობის მოწმობის (ID ბარათი) გამოყენებით.	Comment by Giorgi Bobghiashvili: ეს საკითხიც სამუშაო ჯგუფმა უნდა განიხილოს
საჯარო განხილვების რეჟიმისთვის სამდივნო დააწესებს გარკვეულ ვადას, რის შემდეგაც დოკუმენტი დაბრუნდება დაგეგმვის მოდულში შესაბამისი კომენტარებით, რაზე სამდივნო, შესაბამის პასუხისმგებელ პირებთან ერთად გადაწყვეტს მათი გათვალისწინების მიზანშეწონილობის საკითხს. ხოლო შესაბამისი კომენტარის/მოსაზრების ავტორს მიაწვდის დოკუმენტის განახლებულ ვერსიას და შესაბამის დასაბუთებულ პასუხს.
საჯარო განხილვების რეჟიმის ჩართვა პოლიტიკის დაგეგმვის ეტაპზე იქნება ნებაყოფლობითი (ან სავალდებულო, გარდა დახურული დოკუმენტებისა) და დამოკიდებული იქნება სამდივნოს შესაბამის გადაწყვეტილებაზე.

[bookmark: _Toc518668143]6.5 ლექსიკონი (Glossary)
როგორც პოლიტიკის დაგეგმვის არსებული მოდელის შეფასებისას გამოჩნდა სისტემაში ერთ-ერთ ყველაზე მნიშვნელოვან გამოწვევად რჩება შეუსაბამობა ტერმინებს შორის. ხშირია შემთხვევები, როდესაც პოლიტიკის დოკუმენტის შემდგენლები გამოიყენებენ სხვადასხვა ტერმინოლოგიას ერთი და იგივე სიტყვის აღსაწერად. ეს ხშირად ხდება მათ შორის დონორის განსხვავებული მიდგომების ან მოწვეული გარე ექსპერტების შეხედულებების გათვალისწინებით. საბოლოო ჯამში, ეს იწვევს პოლიტიკის დოკუმენტების ქაოტურ დაგეგმვას და გაუგებრობებს სახელმწიფო უწყებებს შორის.
ეს პრობლემა უნდა დაერეგულირებინა პოლიტიკის დაგეგმვის სახელმძღვანელოს, რომელშიც გაწერილია პოლიტიკასთან დაკავშირებული ყველა ტერმინი და მათი განმარტებები. თუმცა ეს გამოწვევა ჯერ კიდევ ღიად რჩება. 
ნავარაუდევია, რომ სისტემის გამოყენებით შესაძლებელი გახდება ამ პრობლემის გადაწყვეტაც. სისტემა შაბლონებში გამოიყენებს სახელმძღვანელო დოკუმენტის მიერ შემუშავებულ და დამკვიდრებულ ტერმინებს.
დამატებით, სამივე ძირითად მოდულში დამოუკიდებელ ფუნქციად უნდა იყოს გამოყოფილი ლექსიკონის ფუნქცია, რომელსაც მომხმარებელი გამოიყენებს ნებისმიერ ეტაპზე. ჩანართში სიტყვის შეყვანით შესაძლებელი უნდა იყოს მისი ინგლისური შესატყვისის მოძებნა და მისი ქართული დეტალური განმარტება, მათ შორის მაგალითების მითითებით.

ინდიკატორების სწორი განსაზღვრა პოლიტიკის დაგეგმვის ეტაპის მნიშვნელოვანი გამოწვევაა. ხშირია შემთხვევები, როდესაც შესრულების ინდიკატორები ან არასწორად არის განსაზღვრული, ან არ უზრუნველყოფს თითოეული მისაღწევი შედეგის ეფექტურობის განსაზღვრის საშუალებას. 
ამის გამომწვევი მიზეზი ხშირ შემთხვევაში პოლიტიკის შემქმნელების მიერ ინდიკატორების არსის არასწორი გაგებაა. როგორც საერთაშორისო გამოცდილება აჩვენებს, ასეთი პრობლემის გადაჭრის ერთ-ერთი გზა არის სისტემაში სავარაუდო ინდიკატორების ჩამონათვალის (ინდიკატორების ბანკის) ნიმუშებად შეთავაზება პოლიტიკის შემმუშავებლებისთვის. 
ინდიკატორების ბანკი წარმოადგენს სხვადასხვა კატეგორიებში გადანაწილებულ შესაძლო შედეგების ეფექტიანობის მაჩვენებლების ერთობლიობას მაგალითების გამოყენებით. თავისი კატეგორიების მიხედვით, ინდიკატორები შეიძლება იყოს რაოდენობრივი, ხარისხობრივი, ხარჯზე მიბმული, ეფექტიანობის, ეფექტურობის და ა.შ. სისტემაში წარმოჩენილი იქნება ეს მაგალითები და მომხმარებლებს ექნებათ საშუალება ამ მაგალითების გამოყენებით მოახდინონ ინდიკატორების განსაზღვრა თავიანთი პოლიტიკის დოკუმენტის საჭიროებების შესაბამისად.
ბანკში, ინდიკატორების ნიმუშები წარმოდგენილი უნდა იყოს შედეგების დონეების მიხედვით, კონკრეტული მაგალითების შესაბამისად:
· გრძელვადიანი შედეგების ინდიკატორები - Outcome Indicators
· მყისიერი შედეგების ინდიკატორები - Output Indicators
როგორც კატეგორიების, აგრეთვე შედეგების დონეების მიხედვით ინდიკატორები ორგანიზებული უნდა იყოს ისე, რომ მომხმარებლებმა შეძლონ მისი მარტივად, საჭიროებისამებრ ეფექტურად გამოყენება. შესაბამისად, ინდიკატორების ბანკი აგებული უნდა იყოს ყველა კატეგორიის და შედეგის დონეების კომბინაციებით მაგალითების საფუძველზე.
ინდიკატორების ბანკი სისტემაში წარმოდგენილი უნდა იყოს დაგეგმვის მოდულში დამოუკიდებელ ჩანართად, რომლის გამოყენება ავტორიზებულ მომხმარებლებს უნდა შეეძლოთ ნებისმიერ დროს.

მომხმარებლების მართვა იქნება სისტემის მნიშვნელოვანი და საკმაოდ კომპლექსური ნაწილი. როგორც ზემოთ იქნა ნახსენები, მომხმარებლები იქნებიან როგორც საჯარო მოსამსახურეები, აგრეთვე ზოგადად, მოსახლეობა. თუმცა გარე მომხმარებლებს ექნებათ მხოლოდ საჯაროდ განთავსებულ ინფორმაციასა და დოკუმენტაციაზე წვდომა (და საჯარო კონსულტაციებში ჩართვის შესაძლებლობა, როცა ამას შესაბამისი პოლიტიკის პროცესი ითვალისწინებს). ამიტომ, მომხმარებლების ჭრილში სისტემა დაიყოფა ორ კომპონენტად:
· ფრონტი (front) - სადაც ვებ-გვერდის საშუალებით გარე მომხმარებლებს ექნებათ წვდომა სხვადასხვა პოლიტიკის დოკუმენტებზე;
· ბექი (back) - სისტემის ძირითადი ნაწილი, სადაც ზემოთ აღწერილი ბიზნეს პროცესები მიმდინარეობს და პოლიტიკის შემქმნელები უწევენ ადმინისტრირებას.
შესაბამისად, სისტემის ძირითადი ნაწილის მომხმარებლები იქნებიან საჯარო უწყებების თანამშრომლები, რომლებიც უშუალოდ არიან ჩართულნი პოლიტიკის შექმნის პროცესში და მათთვის სისტემა იქნება სტრატეგიული დაგეგმვის ინსტრუმენტი. ამიტომ მნიშვნელოვანია, სწორედ ამ მომხმარებლების უკეთ განსაზღვრა და მათ შორის შიდა პროცესების აღწერა. შემდგომი ქვეთავები სწორედ ამ მომხმარებლებს ადმინისტრირებას შეეხება.
[bookmark: _Toc518668146]7.1 მომხმარებლების დონეები
თითოეულ პოლიტიკის დოკუმენტთან (სისტემურად ჩანართი) დაკავშირებით უნდა არსებობდეს მომხმარებლების სამ-დონიანი კლასიფიცირება, სადაც გამოიყოფა დამატებით ორი ტიპის მომხმარებლები:
1. კოორდინაციის უფლების მქონე (Coordinating Officer - CO) - ცალკეულ შემთხვევებში შესაძლებელია რამდენი ასეთი უფლების მქონე მომხმარებელი დაარეგისტრიროს სამდივნომ თითოეული უწყებისთვის;
2. ანგარიშგების უფლების მქონე (Reporting Officer - RO) - მაქსიმუმ 5 ასეთი უფლების მქონე მომხმარებელი თითოეული უწყებისთვის	Comment by Giorgi Bobghiashvili: გადასაწყვეტია სამუშაო ჯგუფის მიერ
სამდონიანი მომხმარებლების ფუნქცია შემდეგნაირად იქნება გადანაწილებული:
1. სამდივნო
თითოეულ დოკუმენტთან დაკავშირებით (ჩანართი) საკოორდინაციო მექანიზმის გამართული მუშაობისთვის მნიშვნელოვანია შესაბამისი სამდივნოს (შეიძლება იყოს სამინისტრო, დეპარტამენტი) არსებობა. სამდივნო არის პროცესის წარმმართველ (მფლობელ) უწყებაში არსებული სტრუქტურული ერთეული, რომელსაც დავალებული აქვს პოლიტიკის მთლიანი ციკლის ადმინისტრირება.
სამდივნო სისტემის შესაბამის ჩანართში (კონკრეტულ პოლიტიკის დოკუმენტთან დაკავშირებით) უნდა ჰქონდეს ყველა ადმინისტრაციული უფლება რაც განსაზღვრულია პოლიტიკის დოკუმენტის დაგეგმვის, მონიტორინგის და შეფასების მოდულებში. უფრო დეტალურად სამდივნოს მდივანი (Secretary_Coordinating Officer i.e. S_CO):
· განსაზღვრავს სამდივნოს ანგარიშგების ოფიცრებს (Secretary_reporting Officer; i.e. S_RO) სამდივნოშივე და მართავს (წაშლა, შეცვლა და ა.შ.) ამ მომხმარებლებს;
· გაწერს პირველი დონის კოორდინატორს (I_Coordinating Officer; i.e. I_CO) და მართავს (წაშლა, შეცვლა და ა.შ.) ამ მომხმარებლებს;
· აგენერირებს პოლიტიკის დოკუმენტის შაბლონს;
· შეყავს ინფორმაცია პოლიტიკის დოკუმენტის გენერირებულ შაბლონში;
· განსაზღვრავს დოკუმენტის საჯაროობის საკითხს;
· აგზავნის შეტყობინებებს ჩანართში დარეგისტრირებულ მომხმარებლებთან;
· ვადის გადაცილების შემთხვევაში წვდომას უხსნის მომხმარებლებს;
· მოწოდებული ანგარიშების საფუძველზე ითხოვს მომხმარებლებისგან დამატებით მტკიცებულებებს;
· მოდერაციას უწევს უწყებების მხრიდან დაფიქსირებული მოსაზრებების და კომენტარების ასახვას დოკუმენტებში;
· ადმინისტრირებას უწევს შესაძლო ცვლილებებს პოლიტიკის დოკუმენტებში;
· სხვა დამატებითი ფუნქციები, რაც ბიზნეს პროცესების აღწერის პროცესში გამოიკვეთება;
· აგენერირებს საბოლოო დოკუმენტებს;
· აკეთებს შეყვანილი ინფორმაციის საფუძველზე ანალიზს და შესაბამის საინფორმაციო მასალებს;
· განსაზღვრავს მონიტორინგის პერიოდულობას.
სამდივნოს მომხმარებლებს წვდომა და ზემოთ ჩამოთვლილი უფლებები უნდა ჰქონდეთ მხოლოდ იმ ჩანართზე (პოლიტიკის დოკუმენტზე), რომელშიც ისინი არიან წარმოდგენილი როგორ სამდივნო.
სამდივნოს მდივანს (კოორდინატორს) და ჩანართში წარმოდგენილ კოორდინატორებს უნდა ჰქონდეთ საშუალება შეცვალონ ქვედა დონეზე შეყვანილი ინფორმაცია დამოუკიდებლად. ასეთ შემთხვევაში, შესაბამის ანგარიშგების ოფიცერს და კოორდინატორ[ებ]ს უნდა მიუვიდეთ შეტყობინება ელექტრონული ფოსტაზე, სადაც მითითებული იქნება, თუ ვინ შეცვალა ტექსტი და რა შეიცვალა ამ ტექსტში.

2. I დონე
პირველი დონის მომხმარებლები უნდა იყვნენ იმ უწყებების წარმომადგენლები, რომლებიც უშუალოდ არიან ჩართულები კონკრეტული დოკუმენტის ფარგლებში აღებულ ვალდებულებებზე. თუმცა პირველ დონეზე იგულისხმება მხოლოდ სამინისტროები (ან სამინისტროში რამდენიმე დეპარტამენტი) და ისეთი საჯარო უწყებები (სსიპ), რომლებსაც არ ყავთ ზედა მაკონტროლებელი უწყება (ან უწყებები, რომლებიც დაქვემდებარებულები არიან პრემიერ-მინისტრს ან მთავრობას) და ზოგიერთ შემთხვევაში არასაჯარო უწყებები (NGOs), თუ ეს საკოორდინაციო მექანიზმის დებულებით არის განსაზღვრული (რომ არასაჯარო უწყება არის საბჭოს სრულუფლებიანი წევრი). პირველი დონის კოორდინატორი (I_Coordinating Officer):
· განსაზღვრავს პირველი დონის ანგარიშგების ოფიცერს (I_Reporting Officer; i.e. I_RO) მისსავე უწყებებში;
· გაწერს კოორდინატორებს II დონეზე (II_Coordinating Officer; i.e. II_CO) და მართავს (წაშლა, შეცვლა და ა.შ.) ამ მომხმარებლებს მის უწყებას დაქვემდებარებულ პირებში;
· შეყავს ინფორმაცია საჭიროების შესაბამისად სამივე მოდულში და ადასტურებს მათ;
· ადასტურებს პირველი დონის ანგარიშგების ოფიცრის (I_Reporting Officer) და II დონის კოორდინატორების (II_Coordinating Officer) მიერ შეყვანილ ინფორმაციას ან უკეთებს მას მოდიფიცირებას; 
· პასუხისმგებელია შეგროვებული ინფორმაციის სრულყოფილად წარდგენაზე;
· არის პირველი დონის უწყების მხრიდან კონკრეტულ პოლიტიკის დოკუმენტთან დაკავშირებით საკონტაქტო პირი;
პირველი დონის ანგარიშგების ოფიცრის (I_Reporting Officer) ფუნქცია არის ინფორმაციის შევსება და ასახვა შესაბამის მოდულებში, სადაც მისი უწყება არის განსაზღვრული როგორც პასუხისმგებელი პირი.
პირველი დონის მომხმარებლებს წვდომა და ზემოთ ჩამოთვლილი უფლებები უნდა ჰქონდეთ მხოლოდ იმ ჩანართზე (პოლიტიკის დოკუმენტზე), რომელშიც ისინი არიან წარმოდგენილი, როგორც ჩართული მომხმარებლები.

3. II დონე
მეორე დონის მომხმარებლები უნდა იყვნენ იმ უწყებების წარმომადგენლები, რომლებიც არიან ჩართულები კონკრეტული დოკუმენტის ფარგლებში აღებულ ვალდებულებებზე. თუმცა, მეორე დონეზე იგულისხმება მხოლოდ სამინისტროების მმართველობის ქვეშ არსებული სახელმწიფო უწყებები (სსიპ-ები, ააიპ-ები, შპს-ები). მეორე დონის კოორდინატორი (II_Coordinating Officer):
· განსაზღვრავს მეორე დონის ანგარიშგების ოფიცერს (II_Reporting Officer; i.e. II_RO) მისსავე უწყებებში;
· შეყავს ინფორმაცია საჭიროების შესაბამისად სამივე მოდულში და ადასტურებს მათ;
· ადასტურებს მეორე დონის ანგარიშგების ოფიცრის (II_Reporting Officer) მიერ შეყვანილ ინფორმაციას ან უკეთებს მას მოდიფიცირებას;
· პასუხისმგებელია შეგროვებული ინფორმაციის სრულყოფილად წარდგენაზე;
· არის მეორე დონის უწყების მხრიდან კონკრეტულ პოლიტიკის დოკუმენტთან დაკავშირებით საკონტაქტო პირი;
მეორე დონის ანგარიშგების ოფიცრის ფუნქცია არის ინფორმაციის შევსება და ასახვა მოდულებში, სადაც მისი უწყება არის განსაზღვრული როგორც პასუხისმგებელი პირი.
მეორე დონის მომხმარებლებს წვდომა და ზემოთ ჩამოთვლილი უფლებები უნდა ჰქონდეთ მხოლოდ იმ ჩანართზე (პოლიტიკის დოკუმენტზე), რომელშიც ისინი არიან წარმოდგენილი, როგორც ჩართული მომხმარებლები.
ქვემოთ მოყვანილ გრაფიკში მოცემულია მომხმარებლების პირველადი რეგისტრაციის და აგრეთვე მოდერაციის და დადასტურების პროცესები თითოეულ დონეზე:

მომხმარებლებს წვდომა უნდა ჰქონდეთ მხოლოდ იმ დოკუმენტებზე, რომელ ჩანართშიც ისინი დაარეგისტრირეს, როგორც მომხმარებელი. მაგალითად, ეროვნული ანტიკორუფციული სტრატეგიის ჩანართის მომხმარებელმა ვერ უნდა შეძლოს შესვლა მთავრობის ყოველწლიურ სამოქმედო გეგმასთან დაკავშირებულ რომელიმე მოდულში, გარდა იმ შემთხვევისა, როდესაც ის დარეგისტრირებულია მთავრობის ყოველწლიურ სამოქმედო გეგმაშიც, როგორც ერთ-ერთი მომხმარებელი. შესაბამისად, შესაძლებელია, რომ ჩანართების მიხედვით მომხმარებლები განსხვავდებოდნენ.
მთავრობის ადმინისტრაცია, როგორც სისტემის საბოლოო მფლობელი, გარდა იმისა, რომ შეიძლება იყოს სამდივნოს მომხმარებლით წარმოდგენილი, აგრეთვე იქნება სისტემის ადმინისტრატორი (Super_Admin). ამ მომხმარებლით უნდა იმართებოდეს სამდივნოს მომხმარებლები (შექმნა, გაუქმება, გამოცვლა და ა.შ.).
სისტემის ადმინისტრატორს (Super_Admin) დაშვება უნდა ჰქონდეს ყველა ჩანართზე, რაც სისტემის ფარგლებში არის მოქცეული და უნდა შეეძლოს თითოეულთან მიმართებაში მოახდინოს ანგარიშების გენერირება, ანალიზის ჩატარება და თითოეული ჩანართის მომხმარებლებისთვის შეტყობინებების გაგზავნა.
აგრეთვე სისტემას უნდა გააჩნდეს ტექნიკური ადმინისტრატორის მომხმარებელი (tech_Admin), რომელსაც ექნება საშუალება, საჭიროების შემთხვევაში, რაიმე განსაკუთრებული ტექნიკური დახმარების საჭიროების დროს მოახდინოს სისტემაში ინტერვენცია და გაასწოროს შეცდომები. ტექნიკურ ადმინისტრატორს არ უნდა ჰქონდეს დაშვება არც ერთ ჩანართთან.
სისტემის ეფექტური ფუნქციონირებისთვის და პირველ ეტაპზე წარმატებული დანერგვისთვის აუცილებელია სატესტო მომხმარებლების შექმნა თითოეული ტიპის მომხმარებლებისთვის (test_user), რომლის გენერირების საშუალება უნდა ჰქონდეს სისტემის ადმინისტრატორს. 
ცხრილში ქვემოთ მოყვანილია სავარაუდო მაგალითი თუ როგორ შეიძლება გამოიყურებოდეს სისტემის მომხმარებლები პოლიტიკის დოკუმენტების შესაბამისად.

არსებული გამოწვევების გათვალისწინებით, ერთიანი ელექტრონული სისტემა მნიშვნელოვნად გააუმჯობესებს პოლიტიკის დაგეგმვის პროცესს, გაუმჯობესდება პოლიტიკის დოკუმენტების ხარისხი და გადაწყვეტილების მიმღებს ექნება საშუალება, მუდმივად განახლებული ინფორმაციის საფუძველზე მიიღოს გადაწყვეტილებები.
ნავარაუდევია, რომ ელექტრონული სისტემა საჯარო უწყებებს მისცემს საშუალებას, გააკეთონ მიმდინარე პროცესების სიღრმისეული და ყოვლისმომცველი ანალიზი:
· რაოდენობრივი და ხარისხობრივი ინფორმაციის ანალიზი ერთ ჩარჩოში;
· დაიზოგება ადამიანური რესურსები, რაც დაკავშირებულია დუბლირებულ ანგარიშგებასთან;
· მნიშვნელოვნად შემცირდება ანგარიშგებასა და მონიტორინგზე დახარჯული დრო და შესაბამისად, პროცესი იქნება გაცილებით უფრო სწრაფი;
· აქტივობების დაწყების და დასრულების ანალიზი;
· ანალიტიკური ინფორმაციის დაყოფა სამინისტროების, ეროვნული პრიორიტეტების, მიზნების და ამოცანების და სხვა კრიტერიუმების მიხედვით;
· აქტივობების შესრულების მიმდინარე პროგრესის ყოველკვარტალური ანალიზი; 
· ბიუჯეტის დაგეგმვის და სწორად ხარჯვის მონიტორინგის საშუალება;
· გაიზრდება გამჭვირვალობის ხარისხი;
· მოქალაქეებს ექნებათ საშუალება, უფრო მარტივად და უშუალოდ ჩაერთონ პოლიტიკის დაგეგმვის პროცესში;
· უწყებათაშორისი კომუნიკაციის გაუმჯობესება და გამარტივება;
· ტექნიკური და მექანიკური შეცდომების მინიმუმამდე დაყვანა;
სისტემის მეშვეობით გამომუშავებული ანალიტიკური ინფორმაცია არსებითად გაზრდის მონიტორინგის და კონტროლის საშუალებას, რაც თავის მხრივ:
· საქართველოს მთავრობას წარმოუდგენს ზუსტ ვითარებას სახელმწიფო გეგმებთან დაკავშირებით;
· სამინისტროებს შეეძლებათ დაინახონ თავიანთი კონკრეტული სისუსტეები და მოახდინონ დროული რეაგირება;
· გაიზრდება სამინისტროების პასუხისმგებლობის და ანგარიშვალდებულების გრძნობა;
· გაზრდის მთავრობის დემოკრატიულობის და მოქმედი მართვის სისტემის გამჭვირვალობის ხარისხს.

